
(ნიკო ირბახი)
ალბატროსი, 
ანუ ყველაფერი ნებადართულია
პიესა ორ მოქმედებად.

მოქმედი პირნი:
დანტე - უფლებადამცველი
კოკა - უფლებადამცველი
ნია - უფლებადამცველი
მეგი - სენატორი, აღმოსავლეთის კონგრესის ხელმძღვანელი
სალვადორე - აღმოსავლეთის კონგრესის ხლემძღვანელის (სენატორის) კურატორი მოადგილე
შოთა - ციხის დირექტორის მოადგილე
დიმიტრი მგელაძე - უვადო პატიმარი
პროკურორი
სამი გუშაგი
რეჟიმის ოფიცრები
გარე დაცვის ჯარისკაცი
უსაფრთხოების ოფიცერი
ორი სოციალური მუშაკი
მთავარი ექიმი - ნანა
ექიმი
ექთანი
პატიმრები:
სომეხი
ცრუ
პრომეთე
მოძღვარი
მორჩილი
სამი კანონიერი ქურდი
აღმოსავლეთის კონგრესის თანამშრომლები

შენიშნვა: კოკას პერსონაჟს აქვს გრძელი ხვეული თქმა, თუ მსახიობს მსგავსი გრიმი არ ექნება საჭირო იქნება სიტყვა ჩიჩილაკის შეცვლა.  


















* * * 
 სცენა წარმოადგენს ოფისში თანამედროვედ მოწყობილ სტუდიოს ტიპის დიდ სივრცეს თავის  მინი-ბარით.  ოთახში ასევე დგას  ტახტი, სავარძლები და გრძელი მაგიდა შეხვედრებისთვის  10-12  სკამით.  
მაგიდის თავთან სხედან სენატორი (მეგი),
მისი კურატორი მოადგილე - სალვადორე და დანტე, ასევე ნია უფლებადამცველი
დანარჩენ სკამებზე კი ,,აღმოსავლეთის კონგრესის’’ თანამშრომლები.
სალვადორე კითხულობს ოქმს. 
სალვადორე:  მოგესალმებით, ძალიან გთხოვთ ყურადღებით მომისმინეთ, მინდა წაგიკითხოთ ოქმი, რომელიც ჩვენს ორგანიზაციაში დაიწერა და რომელსაც ხელს აწერს ასევე ჩვენი ორგანიზაციის წარმომადგენელი. იმედი მაქვს აქ მსხდომთ გარკვეული წარმოგენა გაქვთ რას ნიშნავს ოქმი და დაახლოებით რა ლექსიკით იწერება, შინაარსს, რომ თავი დავანებოთ (სალვადორე ემზადება ოქმის წასაკითხად, სათვალეს მოიმარჯვების და მეტი ყურადრების მისპყრობად ჩაახველებს):    „აღმოსავლეთის კონგრესის წარმომადგენლები ვიმყოფებოდით ღამის გამოძახებაზე, 
(ყველას ერთხმად აუტყდებათ სიცილი, სალვადორე ჩერდება და ისევ აგრძელებს)
- ერთი წუთით თუ შეიძლება, ჯერ არ დამისრულებია და არა მგონია სასაცილოდ გვქონდეს საქმე ე.ი. ვაგრძელებ - ,,ვეძებდით პედარასტებს, თუმცა, სამწუხაროდ, ვერ ვნახეთ, სამაგიეროდ კომპენსაციის სახით მოვიყვანე დანტე. (გახედავს დანტეს, და  ფურცელს გაუწვდის) თქვენი ხელმოწერაა? 
დანტე: (ოქმს გამოართმევს და ჩუმად კითხულობს) დიახ, ხელმოწერა ნამდვილად ჩემია, მაგრამ ამ ოქმს პირველად ვხედავ!
სალვადორე: რამდენადაც ჩემთვის ცნობილია, დანტეში თქვენ იგულისხმებით ხომ? რა კრიტერიუმით შეგარქვეს ეს სახელი ცოტა გაუგებარია, თუმცა ამას ახლა  არსებითი მნიშვნელობა არა აქვს,  ე.ი. ადასტურებთ რომ ხელმოწერა თქვენია?!
დანტე: დიახ, ხელმოწერას ვადასტურებ.
სალვადორე: ჩემი აზრით ხელს რაზეც აწერთ იმას პირველად არ უნდა ხედავდე!
დანტე: გიმეორებთ, რომ ამ ოქმს  პირველად ვხედავ.
სალვადორე: ეს რას ნიშნავს?...  ხვდები მაინც რა მოხდება ეს რომ ვინმემ ნახოს ?
დანტე: დიახ, რა თქმა უნდა, ძალიან უხერხული იქნება! 
სალვადორე: უხერხული?! (მეგის) გაიგეთ რას მეუბნება უხერხულიო!.. უხერხული კი არა კატასტროფა იქნება, კატასტროფა! სულ ერთიანად დაგვიფრიალებენ აქედან, ეგ კიდევ კარგ შემთხვევაში, თუ საერთოდ საერთაშორისო სკანდალში არ ამოვყოფთ თავს... ამხელა სტაჟის მქონე იურისტი მგონი უნდა აცნობიერებდე რას წერ და ხელს რაზე აწერ! 
მეგი: (გაღიზიანებული დანტეს) ეს იმ ვაჟბატონის შედგენილი ოქმია ხომ?
დანტე: უკაცრავად, ქალბატონო მეგი, მაგრამ მე მხოლოდ იმას ვადასტურებ, რომ ხელმოწერაა ჩემი. დანარჩენი იქნებ პირდაპირ მისთვის გეკითხათ ვიზეც ეჭვი გაქვთ ?!
სალვადორე: შესანიშნავი აზრია,  პირდაპირ შთამბეჭდავი! მაგრამ, როგორც ხედავთ მისი აღმატებულების ხილვის ღირსნი ამჯერადაც არა  ვართ. სად არის ამდენ ხანს ? რატომ არ მოვიდა? სხვათაშორის დღეს ოფისში საერთოდ არ დამინახავს, ბოლოსდაბოლოს გამაგებინეთ თანამშრომელია თუ თავისუფალი მსმენელი!?
მეგი: (თავისთვის ვნებიანად) MY FREE RIDER… 
სალვადორე: ქალბატონო მეგი, მართლა წარმოუდგენელია ასე მუშაობა, ჯერ ერთი ეს სახლემწიფო უწყებაა და არა ცირკი, მოვითხოვ ადმინისტრაციული ორგანოსთვის შესაფერის პატივისცემას; ასეთი არასერიოზული დამოკიდებულება ნებისმიერ შემთხვევაში მიუღებელია, ისევე როგორც სისტემატიური დაგვიანება, დღეს კი.. ყველანი ხედვთ, ფაქტი სახეზეა, რომ საერთოდ არ გამოცხადდა!
დანტე: მე ველაპარაკე დილით, შეიძლება  სადმე აქ იყოს ისევ, ჯერ თუ არ წასულა
სალვადორე: ბატონოო ? რა ბრძანეთ?!
დანტე: ზუსტად არ ვიცი, მაგრამ...
სალვადორე: (თითების მაგიდაზე აკაკუნებს და ოქმზე მიუთითებს) ამხელა სტაჟის მქონე იურისტი თავს ნუ გადააყოლბ ამ... ამ მასხარას, რომელიც დაგცინის და აბუჩად გიგდებს!
დანტე: ამ კონკრეტული შემთხვევისთვის ბოდიშს გიხდით, მაგრამ დანარჩენში  ვერ დაგეთანხმებით.
სალვადორე: (დანარჩენებს მიმართავს) საოცარია პირდაპირ, მე ვერ მეთანხმება  და ამ ოქმს ეთანხმება?! 
დანტე: გითხარით, ამ ოქმს პირველად ვხედავ - მეთქი.
მეგი: როგორ ფიქრობთ, დანტე! შესაძლოა რომ ვინმეს თქვენი  ხელმოწერა გაეყალბებინა?
დანტე: გაყალბების ფაქტს ცალსახად გამოვრიცხავ ქალბატონო მეგი, თუმცა ხელმოწერას კიდევ ერთხელ ვადასტურებ რომ  ნამდვილად ჩემია!
სალვადორე: (დანტეს)  ესე იგი, გახსოვს და შესაძლოა მეორედაც ხედავდე ამ ოქმს! 
დანტე: მე მხოლოდ ხელმოწერის ნამდვილობას ვადასტურებ.
სალვადორე: (დაეჭვებით) ხომ არ შეგიძლია გაიხსენო ეს გულმავიწყობა როდიდან დაგეწყო? ასე წელიწადი, წელიწად-ნახევარი ხომ არ იქნება?
დანტე: ზუსტად ვერ ვიტყვი, ვფიქრობ ეს რუტინული სამუშაოს ბრალი უნდა იყოს.
სალვადორე: რას ნიშნავს რუტინული სამუშაო?
დანტე: რუტინა ეს არის ქმედებათა არფრისმომცემი ციკლი, რომელსაც გონება შლის მეხსიერებიდან შთაბეჭდილებათა ნაკლებობის გამო.
სალვადორე: (დამცინავად) გინდა მითხრა, რომ ამ ოქმის შინაარსი შენთვის არ იყო შთამბეჭდავი?
დანტე : (მხოლოდ გახედავს, არ პასუხობს)
მეგი: (დანტეს) ძვირფასო, სამუშაომ ხომ არ გადაგღალა?!  იქნებ ერთფეროვნებამ გამოგფიტა და მეტი დრო გჭირდება პირადი სივრცისთვის?
დანტე: ქალბატონო მეგი, თქვენ კონსტრუქციულად და ლოგიკურად მსჯელობთ, თუმცა მე ვგულისხმობ უშუალოდ ოქმებზე ხელმოწერის პროცესს, ეს იმდენად ავტომატიზირებულია, რომ გონებიდან თავისით ქრება... როგორ გითხრათ, დაახლოებით იმას გავს, სახლიდან ყოველი გამოსვლის შემდეგ რომ იხსენებ, ჩაკეტე თუ არა კარი!
მეგი: ზუსტად, ზუსტად...
დანტე: ქალბატონო მეგი, გმადლობთ ამ ნდობისა და ურთიერთგაგებისთვის..
სალვადორე: მე მხოლოდ მინიმალური კოლეგიალური ეთიკის დაცვას მოვითხოვ!  
დანტე: რა თქმა უნდა, მხარს ვუჭერ თქვენს ინიციატივას.
სალვადორე: სამწუხაროდ მხოლოდ ფიცი მწამს და ბოლო... 
მეგი: (აწყვეტინებს) ისე ამ ბოლო დროს მართლაც არ შეინიშნება ქმედითი ნაბიჯები...
(ნია წამოდგება. ხელში ტელეფონი უჭირავს)
მეგი: (ნიას) რაშია საქმე?
ნია: უკაცრავად, მისაღებიდან მწერენ მოქალაქე ითხოვს სასწრაფოდ შეხვედრას.
(მეგი უკმაყოფილოდ, მხოლოდ ჟესტიკულაციით ანიშნებს ნიას, რომ გავიდეს)
სალვადორე: დიახ, დიახ ქალბატონო მეგი, სწორედ ეს არის დღევანდელი თათბირზე პრიორიტეტი, მუდმივი დაგვიანება, ცინიზმი,  საქმის მიმართ არასერიოზული დამოკიდებულება, კოლეგების უხერხულ მდგომარეობაში ჩაყენება... ეს უკვე რაღაცა მიმბაძველობას იწვევს და გადამდები გახდა, საბოლოოდ  უარყოფით გავლენას ახდენს თანამშრომლებზე.. მეტიც,  უჭირს სამუშაო პროცესში ერთ ადგილზე გაჩერება, სულ დადის, დადის, დადის... მე მიზანშეწონილად მიმაჩნია ქალბატონო მეგი, რომ სამაგალითოდ უნდა გადავდგათ ქმედითი ნაბიჯი და დისციპლინური წარმოება დავიწყოთ! 
მეგი:  რას გულისხმობთ, კოკას წინააღმდეგ?
სალვადორე: დიახ, ხომ ხედავთ ეს პატივცემულიც მისი მსხვერპლია და მეტი არაფერი! 
დანტე: უკაცრავად, მაგრამ მე არ მივიჩნევ თავს არც მსხვერპლად და არც დაზარალებულად.
სალვადორე: აბა თანამონაწილე ბრძანდებით?
დანტე: ძალიან გთხოვთ, თავი შეიკავეთ ბრალდებიბისაგან, თანაც ჩვენ უფლებადამცველები ვართ და არა პროკურორები, სწორედ ამიტომ სხვებზე მეტად გვმართებს დავიცვათ უდანაშაულობის პრეზუმცია.
სალვადორე: მეც ძალიან გთხოვთ, ნუ ცდილობთ იმ...იმ ... იმ არასერიოზული კაცის დაცვას!
დანტე: მე არავის დაცვას არ ვცდილობ, ავღნიშნავ მხოლოდ სამართლებრივ ზოგად პრინციპებს რომელიც...
სალვადორე: (ასწყვეტინებს) ზუსტად! ზოგადი პრინციპებისა და ამ ოქმის შინაარსის თანახმად შენ ხარ დეკლარირებული ჰომობი! ეს, მორალისტი ესა! როგორ შეიძლება ამ სიტყვის... ამ სიტყვის გაფიქრებაც კი არ შეიძლება და თქვენ ოქმში გამოგყავთ დიდი ასოებით! ეს ევროპული სტანდარტების ვანდალური დარღვევაა, ხოლო თუ ჩვენ ჩაგვიწერენ, რომ ერთი კვირა ცალ ფეხზე უნდა ვიდგეთ, უნდა ვიდგეთ და ვიტრიალოთ კიდეც!  ხედავთ ქალბატონო მეგი, სწორედ ამას ვამბობდი, ეს ძალიან სერიოზული საკითხია, ხოლო არასერიოზულობა, შეიძლება შეუმჩნევლად, მაგრამ მაინც ხდება გადამდები... თქვენ რას ფიქრობთ, ქალბატონო მეგი ?
მეგი: ვფიქრობ ეს სიტყვა ლექსიკონებიდანაც უნდა ამოიშალოს!
დანტე: კი, მაგრამ ,,პედარასტი’’ - ლიტერატურული ტერმინია...
სალვადორე: აუცილებლად ჩავინიშნავ და დღის წესრიგში დავაყენებ რომ შესაბამისი რეკომენდაციით მივმართოთ მთავრობას... და ქალბატონო მეგი, დისციპლინური წარმოების დაწყებაზე რას ფიქრობთ ?
მეგი: ვფიქრობ.. ვფიქრობ, თუმცა იმაზე უფრო მეტად ვფიქრობ, მერე ეს ყველაფერი როგორ აისახება ჩვენს რეპუტაციაზე ?!
სალვადორე: მერწმუნეთ ქალბატონო მეგი, მეც დღედაღამ მხოლოდ თქვენს რეპუტაციაზე ვფიქრობ..
მეგი: რაზე ფიქრობთ?!
სალვადორე: დიახ! მე განუწყვეტლივ ვფიქრობ ინსტიტუციის განვითარებასა და თანამედროვე, ევროპული, მაღალი დონის სტანდარტების დანერგვაზე  ,,ზოგიერთები’’ კი  ამ პროცესში საერთოდ არ მონაწილეობენ და მეტიც, ხელს უშლიან ყოველგვარ პროგრესს.
(სცენაზე შემოდის კოკა, მის დანახვაზე სალვადორე იბნევა და ფეხზე დგება, მეგი იძაბება.)
კოკა: აქა მშვიდობაა!... რა სახეები გაქვთ, მოხდა რამე?
სალვადორე: რა გეჩქარებოდათ პატივცემულო? 
მეგი: საიდან მოდიხართ ბატონო კოკა?
კოკა: ბავშვობიდან!
სალვადორე: (კოკას) კარი მიხურეთ თუ არ შეწუხდებით..
კოკა:  არ გირჩევთ. რამდენადაც ვიცი შენობა ავარიულია და  უეცრად რომ დაჯდეს და  ამ ოთახში თქვენთან ერთად გავიჭედო... შენ მაინც ხომ გახსოვს (დანტეს) შენობაზე რა დასკვნა დადო ბიუროს ინჟინერმა ?
დანტე: (მონოტონურად) თუ ლანდშაპტის ქანი არ დაიძრა არ დაინგრევაო... გეოდეზიამ თქვენს რეგიონში მცოცავი ქანებია და მანდ შენობა არ უნდა აგეშენებინათო... არქიტექტურის და კეთილმოწყობის სამსახურმა ჩვენ ძველი წელთ აღრიცხვით მეორე საუკუნეში ნებართვებს არ გავცემდით და როგორ კულტურულმა ძეგლმა კულტურის სამინისტროს მიმართეთო..  კულტურამ - მთავრობის ადმინისტაციას მიმართეთო, მთავრობამ ბიუროს ინჟერსო... და რა მკითხე ?
სალვადორე: გეყოფა(თ)! საკმარისია! (კოკას) შენ  მგონი საერთოდ ვერ ხვდები რამხელა პასუხისმგებლობა გაწევს და  სად მოხვედი სამუშაოდ, არა?!
კოკა: რა თქმა უნდა, აღმოსალეთის კონგრესში - ადამიანთა უფლებების დაცვის ინსტიტუციაში, რათა ხელი მიმიწვდებოდეს იმ დარღვევებსა და უსამართლობაზე პროკურატურაში, სასამართლოსა და პეტინეციურ სისტემაში, რომ აღმოვფხვრა ყოველივე შესაბამისი საამრთლებრივი რეაგირებით. 
სალვადორე: (დანტეს) ეს დამცინის ხო ?
კოკა: მეე?! (გაკვირვებული მხებს აიჩეჩავს)
მეგი: კაი, ხო რაა, საკმარისი  არ გვინდა... (კოკას) ხვალ ბანკეტია წამების კომიტეტის წევრების საპატივსაცემოდ. იქნებ იქ მაინც  მოხვიდე დროულად!  შეხვედრას კომისარიც დაესწრება, შენი ანგარიში წაუკითხავს და დინამიურ უსაფრთხოებაზე სურს საუბარი!
კოკა:  შევეცდები...
სალვადორე:  არა, რაა, ჩათვალე, რომ ეს უკანასკნელი გაფრთხილებაა დაგვიანებაზე, პირობა უნდა დაგვიდო, რომ არასოდეს აღარ დააგვიანებ! 
კოკა: შემიძლია დავდო პირობა, რომ ვერანაირ პირობას ვერ დავდებ...
სალვადორე: ვერა?! რატომ?! 
კოკა: ვიცი, რომ მაინც დამაგვიანდება და იმიტომ!
სალვარორე: (მეგის) ქალბატონო მეგი ასე ჩვენ ვერ მოვრიგდებით
მეგი: კარგი, ამას მე ცალკე დაველაპარაკები.
(მეგი კოკას ხელკავს გამოსდებს და სცენიდან გადიან,  კრებაზე მსხდომი დანარჩენი თანამშრომლებიც ნელ-ნელა წამოიზლაზნებიან და ერთმანეთის მიყოლებით, უსიტყვოდ გადიან. სალვადორე ჯიბიდან ტელეფონს იღებს და რეკავს).
სალვადორე: ალო, ნია სად ხარ ? რვა საათიანი სეანსის ბილეთები მაქვს... უი, რას ამბობ დღეს ხარ მორიგე? ჯერ ისევ ოფისში ხარ? ოკ, თათბირი დასრულდა უკვე, გამოვდივარ ახლა და გნახავ!
(ოთახში  რჩება მხოლოდ  დანტე,  მაგიდაზე ფეხებს შემოაწყობს, თავს გადაწევს და  თვალებს დახუჭავს. სცენაზე  თანდათან ბნელდება). 
 * * * 
(სიბნელეში ისმის ოთახის ტელეფონის გაბმული ზარი, დანტეს ეღვიძება,  საათს გახედვს, გაიზმორება,   და თვალების ფშვნეტით მიდის ბართან, დახლზე  ჭიქას დებს და ყავის მოდუღებას იწყებს). 
(შემოდიან მეგი და კოკა,   დანტეს ვერ ხედავენ.  დანტე ჩერდება).
მეგი:  იქნებ მაინც მოსულიყავი ხვალ წვეულებაზე, გთხოვ  რაა, არ მაწყენინო, თანაც იცი, ჩემი  ყველა მეგობარი დაუსწრებლად ისე კარგად  გიცნობს (კეკლუცად იცინის), ხოო, რა გიკვირს?!  ჩემი ამდენი წარუმატებელი ურთიერთობის შემდეგ გაოგნებულები არიან, რომ ვიღაცის მიმართ... მოკლედ, ყველას ისე აინტერესებს შენი გაცნობა... და  ეს შენი თვალები, მაინც რომ ვერ გავარკვიე ლურჯია არა, თუ ცისფერი?
(დანტე უხერხულობისგან ჯეზვეთი ხელში შეშდება).
კოკა: ვერ გეტყვი, დალტონიკი ვარ.. 
მეგი: (ისევ კეკლუცად იცინის) კაი, ნუ იგონებ ხოლმე სისულელეებს! და სულ ნუ გამირბიხარ.
კოკა: მეგი, ჩემო კარგო, ხომ გითხარი მე საცოლე მყავს.
მეგი: მე კიდევ გითხარი, რომ ქმარი და ორი საყვარელი მყავს.
კოკა: და რიგში დგომასაც ვერ ვიტან! 
მეგი: მე კიდე  ლოდინს ვერ ვიტან და შენ თითქოს განგებ სულ აგვიანებ და  აგვიანებ ყველგან.
კოკა: მერე  ამ ფაქტმა  ვერაფერს მიგახვედრა ?!
მეგი: მხოლოდ იმას, რომ ჩემი მონატრება უკვე მოთმინებაზე მეტია... და ეს მოთმინება უკვე მღალატობს! 
კოკა: მაშინ იმ ორი საყვარლიდან იქნებ ერთ-ერთი მაინც დააბრუნო?!
მეგი: (აწყვეტინებს) მაინც არ იშლი არა შენსას ?
კოკა: მეე? 
მეგი: კოკა არაფერს გრძნობ ჩემს მიმართ?
კოკა: გულწრფელად, რომ გითხრა... გულგრილობას!
მეგი: არა, არ მჯერა, შენი ერთი სიტყვისაც არ მჯერა კოკა!
კოკა: პირდაპირ აღფრთოვანებული ვარ ამ შეუპოვრობით.
მეგი: მართლა, მე აღგაფრთოვანებ ?
კოკა: ნამდვილად, იმის სურვილიც კი გამიჩნდა, რომ აქედან გადავხტე.
მეგი: არა ჩემს გამო ამას ნუ იზამ!.
კოკა: დამშვიდდი, შენს გამო არაფრის გაკეთებას არ ვაპირებ.
მეგი: კოკა, საერთოდ ვერაფერს გრძნობ?
კოკა: ამ წუთას? 
მეგი: ხო ამ წუთას
კოკა: (თავს გაუქნევს უარის ნიშნად) ნწუ, ნწუ... 
მეგი: მაშინ იმაზე რაც მეტყვი  სიგარეტის მოსაწევად ზუსტად ჩემი ფანჯრის წინ აივანზე რომ გამოდიხარ?
კოკა: რაა ? საერთოდ არ მიფიქრია
მეგი:  (აწყვეტინებს) ან ის რას ნიშნავდა კაფეში, ლანჩი რომ გადაიხადე, ესე იგი, დამპატიჟე და პაემანი გვქონდა მაშინ.
კოკა: რა არის  ამაში განსაკუთრებული ?!
მეგი: (აწყვეტინებს) უკვე დიდი ხანია მინდა რაღაც გითხრა...  ოღონდ, ახლავე ნურაფერს მიპასუხებ მხოლოდ მომისმინე.. 
კოკა: (თავს უქნევს) 
მეგი: შვილი მინდა, შენგან! 
კოკა: ჩემგან? მე ვერ გაგიჩენ... 
მეგი: არც დაფიქრდები?
კოკა: რამდენიც არ უნდა ვიფიქრო, ბავშვის გაჩენა ფიზიკურად არ შემიძლია! 
მეგი: შეგიძლია! 
(დანტეს ჯეზვე ხელიდან უვარდება, ჭიქას ეცემა და ჭიქა ტყდება.  ცხელი ყავის შეხეფები ესხმება და მთელი ძლით დაიღრიალბს, კოკა და მეგიც შეშინებულები ერთად დაიყვირებენ, თუმცა, როგორც კი აღმოაჩენენ დანტეს კოკა სიცილს იწყებს, მეგი კი ბრაზდება ჩხუბით გადის).
მეგი: იდიოტო.. იმბეცილო, თქვე იდიოტებო.. 
დანტე: (მიმავალ მეგის) კი მაგრამ მე რატომ?...  ქალბატონო მეგი.. სენატორო... ანგარიში უკვე გადმოგიგზავნეთ ვიზირებაზე.
(კოკა კვდება სიცილით.)
დანტე: ვახ!  ფუ ამის! ეს მინდოდა კიდევ? რა გაცინებს ბიჭო, რა გაცინებს?.. ჩათვალე დაგვითხოვეს, მორჩა ჩვენი სამსახური ხვალიდან ვსიო... ფაფუ!
(კოკა დანტეს ისტერიკაზე უფრო მეტად იცინის).
დანტე: გაყევი რაა...
კოკა: ცოლად?
დანტე: რა ცოლად ბიჭო, რა ცოლად... უკან გაყევი იქნება დააწყნარო?
კოკა: დავაი, ბიჭო დაგაზე ეხლა აქედან! 
დანტე: მიდი, მიდი დროზე დაეწიე !!
კოკა: ჰაჰაჰაჰა
დანტე: გაგვყრიან იცოდე და მერე იცინე რამდენიც გინდა. აგერ ნახვ, ხვალ დილით მაგიდაზე გვედება გათავისუფლების ბრძანება! 
კოკა: (კოკა ისევ იცინის)
დანტე: ერთხელ მაინც შეგიძლია კაცს სერიოზულად დალეპარაკო?!
კოკა: (ჟესტიკულაციით სალვადორეს  ბაძავს)  შენ რა გჭირს?!  დღეს იმასთან დიდი დოზით ხომ არ მოგივიდა ურთიერთობა?
დანტე: აუ, ეს რა გამიჩალიჩე?
კოკა: მე რა შუაში ვარ?
დანტე: შუაში კი არა თავში ხარ!  შენს გამო მომთხარა, მერე მიწაში ჩამდო, მერე ისევ მომთხარა... ეს მაინც რამ დაგაწერინა შე იდიოტო (გამოაჯავრებს კოკას) - „აღმოსავლეთის კონგრესის წარმომადგენლები ვიმყოფებოდით ღამის გამოძახებაზე, სადაც ვეძებდით პედარასტებს, თუმცა, სამწუხაროდ, ვერ ვნახეთ, სამაგიეროდ კომპენსაციის სახით მოვიყვანე დანტე’’ 
კოკა: მოიცა, მოიცა.. წამო ერთი პარტია კამათელი გავაგოროთ და თან დალაგებულად მომიყევი ვინ რა მობოდა იმ თათბირზე.
დანტე: (მიდის ყავის მოსადუღებლად)  ყავა ვეღარ დამილევია რაა ამათ გადამკიდეს?! გინდა შენც? არა ხარ ღირსი, მაგრამ მაინც გეკითხები.
კოკა: (მაგიდის შიდა უჯრიდან გამოაძრობს ნარდს და ფიგურების დალაგებას იწყებს) ჰო, დავლევ აბა რა... მოყევი ერთი, რაო სალვადორემ რა მინდაო?
დანტე: რაღაც ძველი ოქმი გააძრო, როზა როსკიპოვა გახსოვს? - ცხელი ხაზის გამოძახებაზე რომ ვიყავით ერთად;
კოკა: რა დამავიწყებს მაგ პანელის...
დანტე: რატო არ დააჭერინე თუ ეგრე ფიქრობდი?! 
კოკა: მაიცა ახლა შენ რას მეუბნები რო...
დანტე: არაფერი შენ არ გემუქრებოდა?? ორი ეკიპაჟი პატრული ყავდა უკვე ნაცემი... მიგეშვა და დაიჭერდნენ თავისით!
კოკა:  მოდი, დაჯექი რა გააგორე ბევრს ნუ ლაპარაკობ 
(იწყებენ ნარდის თამაშს, დანტეს მოაქვს ყავა და დგამს ჭიქებს მაგიდაზე)
დანტე: საერთოდ ზედმეტი იყო ჩვენი იქ მისვლა, რომელი უფლება იყო ერთი დარღვეული? შაში..
კოკა: ბიჭო ეგ შენ მართლა ქალი ხომ არ გგონია, ყოფილი ოლიმპიური ჩემპიონია კრივში. ერთი რომ მოედო ყბაში ვეღარც აგაწყობდნენ... ჩარი, დაიწყე..
დანტე: კაი კაცო?! მართლა კაცია. 
კოკა: არა ბიჭო?!.. იმას მაინც ვერ მიხვდი, რომ ის პოლიციელები გამოძახებაზე კი არ მივიდნენ, ამ როზას კლიენტები იყვნენ და საკუთარი ხელით აღმოაჩინეს რასაც როზა კაბის ქვეშ მალავდა. აი, მერე ატყდა იქ ის ამბავი. 
დანტე: რააა, მერე? 
კოკა: რა მერე, მერე იქ არ იყავი?... გააგორე რა.
დანტე: და თვითონ დაცხეს ამ პოლიციელებმა როზას მაგის გამო ?
კოკა: ჰო, ეტყობა მაგათმაც არ იცოდნენ ძველი ოლიმპიური ჩემპიონი, რომ იყო კრივში.
დანტე:  და მე რატო  გადამახდევინე ერთი ღამის საფასური იმ „ტრანსვისტიტკისთვის“ ? 
კოკა: იმიტომ, რომ ყველა იქ დამსწრეს ჰგონებოდა, რომ შენც რაღაცა კანონსაწინააღმდეგო საქმეში იყავი გარეული და ამის გამო გაჩუმდებოდი, აბა ვინ იფიქრებდა, რომ ესეთი ტუგადუმი აღმოჩნდებოდი?!
დანტე: ააა... კიდე კარგი ეგ ყველაფერი რომ არ ჩაწერე ოქმში! 
კოკა: ჰო, ოქმზე გამახსენდა და სალვადორეს რა უნდოდა?
დანტე: რა იყო?
კოკა: დუ იაქე.
დანტე: კარგი, მართლა რა იყო?... 
კოკა: შაში ჩარი...
დანტე: მაშინ კარი ავიღოთ.. ეს შაში, ესეც ჩარი.
კოკა: (კამათელს) შაში ზარო!... ეგ არი! 
დანტე: აუ, რა ყისმათა ხარ!
კოკა: ეხლა ფანჯი სე მინდა და პირდაპირ თავში... აბა ზარო! 
დანტე: ეე, რა პონტია  წესიერად მეთამაშე!
კოკა: ჰე, მოყვევი ეხლა რა უნდოდა სალვადორეს.
დანტე: აუ რავიცი, აქ ცირკი არააო, ისაო, ესაო, სახელმწიფო უწყების საკადრისი პატივიცემა მინდაო.
კოკა:  მაგან ეტყობა არ იცის, რომ ცირკიც სახელმწიფო უწყებაა.
დანტე: ჰოო?.. და კლოუნები საჯარო მოხელეები არიან?
კოკა: არა ეგ პირიქითაა, საჯარო მოხელეები არიან კლოუნები და სახელმწიფო უწყებებში როტაცია მიდის, მიდი მოადე... 
(ისმის  ტელეფონის გაბმული ზარი) 
დანტე: ცხელი ხაზი დაიქოქა ?
კოკა: (არ პასუხობს, მხოლოდ მხრებს აიჩეჩავს) გააგორე რა რას მახვეწნინებ.
დანტე: გახსოვს  სენატორი და სალვადორე კინაღამ რომ დაიჭირეს? რა განცხადება დატოვე მაშინ ცხელ ხაზზე ?
კოკა: როდის? აა, ხოო  ციხეში ვერ შეხვალ თუ თანხა არ გადაიხადე მეთქი.
დანტე: ჰო, ჰო, ამათმა იფიქრეს სენსაცია აღმოვაჩინეთო და ქრთამის შეთავაზებზე კინაღამ გასროკეს.
კოკა:  რას ვიფიქრებდი, მე მინდოდა ამათ ერთხელ მაინც ახლოდნ ენახათ ციხე და კინაღამ საცხოვრებლად დარჩნენ. ეს ჩარი, ესეც სე..
დანტე: შენი დარეკილებიდან იცი რომელია ჩემი ფავორიტი?
კოკა: რა ფავორიტი?
დანტე: ფსიქიატრიულის ამბავი! ფსიქიატრიულის ამბავი არის ჩემი ფავორიტი!
კოკა: „მხოლოდ დასარეკად მოვედი“ ?
დანტე:  დღემდე შენახული მაქვს... მოიცა...  (მობილურს ამოიღებს და სქროლავს, რაღაცას ეძებს)
კოკა: მეტი ვერაფერი ნახე შესანახი? 
დანტე: აი ვიპოვე  „გაცნობებთ, რომ ვარ აბსოლუტურად ჯანმრთელი მოქალაქე, რომელსაც მაგისტრალზე, დაუსახლებელ ადგილას, ავტომობილში საწვავი ამომეწურა და ბენზინ-გასამართ-სადგუმრამდე წაყვანა ვთხოვე ახლომდებარედ გაჩერებულ ავტობუსის მძღოლს, რომელმაც თბილად გამიღიმა, დამეთანხმა და ავტობუსში შემიპატიჟა.. მოგვიანებით აღმოჩნდა, რომ აღნიშნული ავტობუსი ემსახურება ფსიქიატრიულ დაწესებულებას, ხოლო მე ჯანმრთელი ადამიანი გამომკეტეს აქ საკუთარი ნების საწინააღმდეგოდ!...“ - აი, ეს როგორ გამოიგონე ? ეს იაქე.. ფანჯი არა მაქვს..
კოკა: კლასიკოსები, რომ გადაეკითხათ მიხვდებოდნენ, რომ მარკესის მოთხრობას ვყვებოდი.
დანტე: გინდა მითხრა რომ ამდენი ხანია მარკესის ინტერპეტაციას ვინახავ? სხვათაშორის მაგ ფსიქიატრიული დაწესებულების ტერიტორიაზე იყო მოხუცთა თავშესაფარი და ამ მოხუცებს ამუშავებდნენ სანიტრებად! 
კოკა: უიი, რას ამბობ? მართლა?!  
დანტე: შენ რა თავიდანვე იცოდი?
კოკა: ჰო, აბა ისე ვერ შევიტყუე... გეგმიური მონიტორინგის გარეშე ვერ წავალთ... ოფიციალური წერილი, კოსტუმი, ბაბოჩკა... და ამასობაში ეს საწყალი ბებოები მოტეხილი ყავდათ ხოლმე, უკვე იმათ. 
დანტე: ეგრეა რა.
კოკა: როგორ ?
დანტე: დღევანდელ პროგრესულ უფლებდამცველებს ადამიანის უფლებებზე პროფესიულად გულდამწვრებს,  უფლებები უყვართ და ადამიანი სძულთ. გაცივდა ადამიანი!... 
კოკა: სეს მოგიკლავ და დუს დავაფარებ
დანტე: (თან კამათელს აგორებს)  საერთოდ თანამედროვე ადამიანის გონება ბორბლის გამოგონებიდან - მობილურ ტექნოლოგიამდე მივიდა და იქ გამოამწყვდია საკუთარი ცნობიერება. უკვე ამ ეკრანის ყურებისგან კიფოზი აქვს ხალხს, ადამიანი ადამიანის ვირტუალური მეგობარი გახდა, იქიდან აკვირდება. თუ არავინ აკვირდება, საკუთარ თავს კამერით აკვირდება, ფოტოს იღებს სოციალურ ქსელში აქვეყნებს... იაქეს კარზე გამიცოცხლე... და ეს პროცესი შეიძლება იმდენჯერ განმეორდეს სანამ დამკვირვებელი გამოჩნდება, შემდეგ დამკვირვებელს აკვირდება ის, ვისაც ცოტა ხნის წინ აკვირდებოდნენ. 
კოკა: ჩარის კარი ღია დატოვე ტო ?
დანტე: ყოველ დამკვირვებელს თავისი დამკვირვებელი ჰყავს, ისე რომ, როცა ის მას აკვირდება, თვითონ გადაიქცევა იმად, ვისაც აკვირდებიან...
კოკა: სად მოგცა დუ შაში?!..
დანტე: თანამედროვე ადამიანი დაკვირვების ობიექტია. სახელწიფოც აკვირდება სულ უფრო და უფრო დახვეწილი მეთოდებით, სახელმწიფოსთვის ადამიანი ხდება საეჭვო, ადამიანისთვის კი - სახელმწიფო... და ამ ეჭვიანობასა და ბიუროკრატიაში - ადამიანი გაცივდა!.. ადამიანი ძალიან გაცივდა!...
კოკა: შენ შიგ ხომ არ გაქვს? შაში ითამაშე და ასპირინი დაალევინე მაგ შენს გაციებულ ადამიანს!
(ისევ ტელეფონის გაბმული ზარის ისმის)
კოკა: დღეს ვიღაცას ძალიან მხიარული მორიგეობა აქვს... 
დანტე: ეგ ვიღაც  ნიაა!... შენ ნაღდად არაფერს გვიჩალიჩებ?!
კოკა: ოო, ახლა გასაგებია ამ „შუაღამემდე“ რატომ ხარ აქ ?
დანტე: არაა, დღეს საერთოდ არ მინახავს.
კოკა: რატო შატალოზეა?
დანტე: (ჩაიცინებს) თბილისში, რომ ჩამოვედი პირველად და სკოლაში მივედი, კლასი არ დამხვდა შატალოზე იყვნენ წასულები
კოკა: სკოლაზე იკაიფე რა, პირველ სექტემბერს შატალზე... და სად იყვნენ?
დანტე: თბილისის ზღვაზე, შემდეგ წასვლაზე მეც წამიყვანეს და მეთქი აბა ზღვა სადაა?.. თურმე ნახევარზე მეტი რიკოთის იქით არც იყო ნამყოფი და ეგ ეგონათ ზღვა.
კოკა: ეხლა ზღვა და გულრიფში არ დაიწყო თუ ჩემი ძმა ხარ, შეხედე, წააგე ძმაო, გინდა მეორე პარტია?  
დანტე: არა, არა დღეს რაღაც აღარ მინდა... წავალ, გვიანია უკვე.
კოკა: (სიგარეტს ამოიღებს და სანთებელას ეძებს) ერთი მომიკიდე რა. 
დანტე: აქ არ ეწევიან.
კოკა: (ხელს აუქნევს, სანთებელას იპოვის და მოუკიდებს) აი, ზუსტად ეგ გღუპავს შენ!
დანტე: ვითომ? - მომე აბა ერთი ღერი.
(კოკა დანტეს სიგარეტს აწვდის. დანტე გამოართმევს მაგრამ არ მოუკიდებს, დემონსტრაციულად გადატეხავს! შუქი ქრება და სცენაზე  ბნელდება, ისმის ტელეფონის გაბმული ზარი და კოკას და დანტეს ხმები).
დანტე: რა ხდება ?! 
კოკა: მე რა ვიცი, დავიშალეთ რა.
დანტე: მოიცა კაცო? რაღაც ხდება! 
კოკა: აბა, რა ვქნათ ახლა, ამ სიბნელეში ხომ არ ვჯდებით?! 
****
შორიდან ისმის ისმის, ჩხუბი,  ბრაგი-ბრუგი, მტვრევის,   განაგაშის  და ყვრილის ხმები რომელიც სულ უფორ და უფო ახლოვდება. 
· ჯალათებო
· ახვრებო..
· თქვენი დედა მო... 
· მკვლელებო...
· ხელი, შე ნაბოზ...
· კაების სისხლს ღვრით თქვენი არასწორი დედებს... (ბრახუნი ფარავს)
· კაცი დაგვიბრიდეთ ტო!
· არ შეგარჩენთ! 
· მკვლელებო! 
· სისხლის მსმელებო!
· რეშკებზე, რეშკებზე დაარტყით!
· .. ექიმმა რაო... ატრიცალოვკაზეა ეგ ბოზი! 
· ცე კორპუსი, შუმოკი აწიეთ ბიჭო!
(ტელეფონის ზარი არ ჩერდება, საიდანღაც ყვირის სალვადორე). 
სალვადორე: სადა ხართ? ჩქარა, სასწრაფოდ მოემზადეთ! ციხეში  უნდა წავიდეთ! ციხეში ბუნტია! - პატიმარი გარდაცვლილა!
დანტე: ბუნტი?  მართლა?
კოკა: როგორც ჩანს..
დანტე: - (კოკას) შენ დარეკე ხოო ? 
კოკა: მე?!  მე რა შუაში ვარ, სულ გაუბერე ტო?! ( იწყებს სიცილს)
დანტე: ხო ვთქვი არა?!  კი, შენი ატეხილია ეს ამბავი. 
კოკა : ჰაჰაჰაჰა (კოკას უფრო მაგრად ეცინება) 
 სალვადორე:  (სიბნელეში შემორბის ყვირილით) ნია! ნია! - ჩქარა! ნია იქ ყოფილა! ბუნტია!  ციხეში უნდა წავიდეთ! სასწრაფოდ უნდა წავიდეთ (სალვადორე გიჟივით დარბის წინ და უკან). 
დანტე: მართლა ბუნტია? რატო რა ხდება?
(სალვადორე გარბის  და კოკა და დანტეც ჩქარი ნაბიჯით უკან გაყვებიან).
სალვადორე: პატიმარი გარდაცვლილა! 
სცენის სიღრმე  თანდათან ციხეს ემსგავსება პატიმრები გისოსებს მიღმა, განწირული ხმებით ყვირიან.
პატიმრები: თქვენ მოკალით! თქვენი დედას შევე... (ბრახუნის ხმა)! მკვლელებო! სისხლისმსმელებო! თქვენ მოკლით! არ შეგრძებათ ბიჭოო! დაბრიდეთ ეს ბოზები! ვინც ჩემთან ერთად არ იმოქმედოს იმის დედას შევეცი! ამათი ჯალათი დედებს (ბრახუნის ხმა)! მკვლელებო! მკვლელებო!
* * * 
ციხე.  შესასვლელი. 
დანტე, სალვადორე და კოკა ციხის შესასვლელს უახლოვდებიან. 
დანტე: სპეცრაზმი რომ დაგვხვდეს, რა უნდა ვქნათ?
სალვადორე: გამოვალთ, სხვა რა უნდა ვქნათ. 
კოკა: მოდი, ჯერ შევიდეთ და გამოსვლაზე მერე ვილაპარაკოთ. 
სალვადორე: ხო მაგრამ, როგორ შევიდეთ ? საიდან? 
კოკა: შენ პირველად შემოდიხარ ხო ციხეში ?
სალვადორე: მერე და ეს რამეს ცვლიის?
კოკა: არაა ისე, თქვენ ცენტრალური კიბით ადით, ეზოს გავლით. მე გვირაბიდან - კორპუსში შევხვდეთ, ასე უფრო არაფერი გამოგვეპარება, გავიგებთ სიამდვილეში რა ხდება. ტელეფონოგრამებსაც  ავიღებ. თქვენ დაზიანების ჟურნალი ნახეთ და გადაყვანილები. (დანტეს სალვადორეზე) ამასაც შენ მიაქცევ ყურადღებას, მოსულა? 
დანტე: მოსულა.
სალვადორე: შევთანხმდით.
(შესასვლელთან დგანან:  სამი გუშაგი, ორი რეჟიმის ოფიცერი და ერთი გარე დაცვის ჯარისკაცი). 
ოფიცერი #1: ის გიჟიც მოდის ?
ჯარისკაცი: რავი, არ ჩანს...
ოფიცერი#2: შემახედე აბა,  ეგაა... რა არ ჩანს.. აი უკან რომ მოდის ... 
ოფიცერი #1: აუ მაგას რა გაუძლებს ახლა... 
(სალვადორეს, დანტეს და კოკას ოფიცრები დეტექტორებით ამოწმებენ)
ოფიცერი #1: ქუდი დატოვეთ
(კოკა ქუდს იხდის და  თაროზე დებს.) 
ოფიცერი#1: ჯვარიც.
კოკა: რატომ? 
ოფიცერი#1: მაგით ვერ შეგიშვებთ. 
კოკა: რა საფუძვლით ?
ოფიცერი#1: ჯვრის შეტანა ციხეში არ შეიძლება.
კოკა: მაშინ ქუდსაც არ დავტოვებ.
ოფიცერი #2: ვერ შეგიშვებთ, ბრძანებაა! 
კოკა: მაჩვენეთ ბრძანება.. 
ოფიცერი#1: ბრძანებას როგორ გაჩვენებთ ?
კოკა: A4 ფურცელზე, ხელმოწერილს და ბეჭდით დამოწმებულს.. 
ოფიცერი#1:  ასეთი ბრძანება არა გვაქვს - ზეპირია.
კოკა: ბრძანება, ნორმატიული აქტია, წერილობითი ფორმით. ნივთები რომელიც მე შემაქვს, არ არის აკრძალული სიის ჩამონათვალში, ჯვარი არის ხის და არა მეტალის აქსესუარი, ამასთან დაკავშირებით აღმსარებლობის უფლებებსა და თავისუფლებებზე აღარ განვავრცოთ.  ხოლო თუ თქვენი მბრძანებელი ქვედანაყოფის მეთაურია. მის ბრძანებას არ ვემორჩილები, ვინაიდან კანონს არ შეესაბამება და ბრძანება კი არა, უბრალოდ, ახირებაა. დარეკეთ გაარკვიეთ.
ოფიცერი#2: ... დაგველოდეთ. 
(ოფიცერი#2 ავანსცენაზე გამოდის და რეკავს. უკანა ფონზე დანტეს და სალვადორეს დეტექტორით ამოწმებენ).
ოფიცერი#2: დიახ, კი ეგენი არიან.  გადავეცი, არაო... დიახ, კი ეგ არ... კარგი, გასაგებია. 
ოფიცერი#2:  ( უკმაყოფილო სახით ბრუნდება) მიბრძანდით!
საბუთების შემოწმების პუნქტი.
(ქორეოგრაფიული დადგმაა, პანტომიმა სადაც სარკმლის მიღმა სამი უსაფრთხოების თანამშრომელის მხოლოდ თავი ჩანს, მათი წაგრძელებული კისერი და თავები ყოველთვის ისე მოხერხებულად ენაცვლებიან ერთიმეორეს, რომ ჩნდება შეგრძნება, თითქოს მათ საერთო ტანი აერთიანებთ. უფლებადამცველები, აწვდიან საბუთებს, პირადობის მოწმობას და აღმოსავლეთის კონგრესის რწმუნებას (პირადობის მოწმობის მსგავსი მეორე დოკუმენტი)... ოფიცრები საბუთებს ართმევენ, ადარებენ ერთმანეთს, ადარებენ, აკვირდებიან მფლობელებს და საბუთებში გამოსახულ სურათებს, ინიშნავენ ფურცელზე შესვლის დროს და რწმუნებას უკან უბრუნებენ) 
კოკა: (ბუტბუტებს და ტუჩებს აცმაცუნებს, თითქოს ძაღლს ეძახის) მპუუ..ნწუ..წპუ.  
სალვადორე: რას შვები ?
კოკა: სულ მაინტერესებდა, ცერბერს რომ ჯოხი გადაუგდო, რომელი თავით მოგიტანს
ოფოცერი: მიბრძანდით...!! 
* * * 
ციხის დირექტორის მოადგილე ჩქარი ნაბიჯით მოემართება უფლებადამცველებთან შესახვედრად. მხოლოდ დანტე და სალვადორე არიან, კოკა სადღაც გაქრა.
დირექტორის მოადგილე: მობრძანდით, მობრძანდით. რამ შეგაწუხათ, ბატონებო... რით დაგეხმაროთ ?
სალვადორე: ჩვენი თანამშრომელი აქ არის ? 
დირექტორის მოადგილე: კორპუსში წავიდა სადღაც...  თქვენებს მოაკითხეთ და მეტი არაფერი ? 
სალვადორე: როგორც ვიცით, თქვენს დაწესებულებაში პატიმარი გარდაიცვალა?!
დირექტორის მოადგილე: ნამდვილად! ყველა საბუთი აქ მაქვს. თქვენმა კოლეგამ მოითხოვა და გავამზადეთ. ექსპერტიზა ჯერ არ ჩატარებულა. ექიმმა გარდაცვალების ეპიკრიზში გულის უკმარისობა მიუთითა. ისე, ხალხი გარეთ უფრო ხშირად კვდება სტატისტიკურად, ოფიციალურად, კაცო... მდივანს ცივი კოკა-კოლა დავავალე. მობრძანდით, ჩემთან შევიდეთ, მობრძან... მესამე სადაა?
სალვადორე: საბუთებზე, ალბათ..
დირექტორის მოადგილე: (აშკარად გაბრაზებული, მიმღებში გადასცემს) თქვენკენ სტუმარი მოდის, პირველი ვარ, ვიმეორებ, სტუმარი მოდის - როგორ გესმით?
ხმა მიმღებიდან: პირველი დე პე ენ კა ვარ, მივიღეთ. ვიმეორებ... (იმეორებს)
დირექტორის მოადგილე: (სალვადორეს და დანტეს) ჩემთან ციხეში არაფერი ხდება, წამოდით ერთად ვნახოთ.
***
დირექტორის მოადგილე კარს აღებს და  ფაბრიკის მსგავსს უცნაურ გროტესკულ სამყაროში აღმოჩნედებინ სადაც  ადამიანები აჩქარებული რიტმში მოძრაობენ: გრძელ მაგიდაზე კონვეირივით იყრება წერილები, იხსნება, კითხულობენ,  მერე ზოგ წერილს ნაგავში ყრიან ზოგს კი ისევ კონვერტში დებენ და აუთოვებენ. 
პარალელურად ისმის ფურცლების შრიალის ხმა, სცენაზე გამოდიან ექიმი და ექთანი. ორ ქალს (ექთნებს) გამოაქვს მოზრდილი პლაკატი, რომელზეც ოფთალმოლოგიური ცხრილია გამოყვანილი. ექიმს ხელში უჭირავს შავი მარკერი და ცხრილში გამოყვანილ ასოებს ასწორებს, აფერადებს, ისინი ჩართულები არიან სამუშაო პროცესში, გარშემო სხვა მოვლენებს ყურადღებას არ აქცევენ.
დირექტორის მოადგილე მოიმარჯვებს თეფშებს (დასარტყამ ინსტრუმენტს) და შემოკრავს. შემოდიან ოფიცრები (06), დაფით და საკრავი ინსტრუმენტებით, დირექტორის მოადგილე მოემზადება როგორც მაესტრო და იწყებს რითმის აწყობას. რეჟიმის ოფიცრები მას აყვებიან. (იწყება გლადიატორების შემოსვლის მსგავსი რიტმი)
დანტე მთელი მიმდიანრე პროცესის განმავლობაში პარალელურად ოქმს ავსებს.
სალვადორე ვინაიდან ციხეში პირველად არის ამ სამყაროს შეცნობის პროცესშია.
სცენის სიღრმეში შემოდის უვადო პატიმრის სილუეტი, ის არ ჩანს მხოლოდ ხმას ვიმახსოვრებთ, მისი ტექსტი უნდა ისმოსდეს ხმამაღლა და აგრესიულად. სოციალური მუშაკები მორიგეობით კითხულობენ წერილებს.
უვადოს ხმა: ციხის ყველა საკანი ერთნაირია, რათა ადამიანს გამოაცალოს პიროვნება, ინდივიდუალურობა, ღირებულებები და საბოლოოდ - ცხოვრების სურვილი. რესოციალიზაციისათვის გამოგონილ დაწესებულებაში, ყველაფერია იმისათვის, რომ ადამიანმა დაკარგოს ადამიანობა...
სოციალი: „ყველანი ძალიან მომენატრეთ, წინა კვირას სურათები მივიღე, ბავშვები ისეთი გაზრდილები არიან, ვეღარც ვიცნობდი... ჩამიკოცნე, სულ რაღაც სამ თვეში თქვენთან ვარ“ - სამიი?... რავიცი, არვიცი პატივცემულო, ვნახოთ, ვნახოთ... (წერილს უკან, კონვერტში ჩადებს, დააუთოვებს და გადადებს გასაგზავნ წერილთა დასტასთან)
 უვადოს ხმა: და მხოლოდ ერთეულები ახერხებენ ბოლომდე ღირსების შენარჩუნებას. უძლებენ ტარაკნებს, ვირთხებს, უძილო ღამეებს, დაბეზღებას, მონატრებას, დამცირებას;
სოციალი: „ვითხოვთ ჩვენი უფლებებისთვის ადვოკატს“... ითხოვეთ, ეძებეთ და იქნება ჰპოვოთ კიდეც (წერილს კუჭავს და ნაგავში აგდებს)
უვადოს ხმა: ცხოვრობენ სიცივეში, ნესტში, ბეტონის ფილებზე. საცხოვრებელი საკანი დაახლოებით ექვსი ნაბიჯი სამზე. ექვსი - სამზე! ექვსი - სამზე...
სოციალი: „კარგად ვარ, ჩემზე არ ინერვიულოთ, ოთხშაბათს და პარასკებს ლობიო მოაქვთ“.... ტრა.. ლა..ლა...ნაა.. აჰაა.. „თუ საშუალება გექნებათ, ანგარიშზე თანხა დამისვით, ჩემგან ყველას მოკითხვა გადაეცით“... ტაკ... ტაკ.... ტაკ... აჰა, გადავცეთ... (აბრუნებს კონვერტში და აუთავებს)
 უვადოს ხმა: აქ კედლები მწვანედ არის შეღებილი, თუმცა ჭუჭყისა და მტვრისგან დაჭაობებულია და აღარ იწმინდება. სარკმელი თითქმის ჭერში აქვთ გამოჭრილი. ბეტონის იატაკიდან ფანჯარაში მხოლოდ ცის ნაგლეჯი მოჩანს, ნარზე თუ ახტები და მზერას  ოთხმაგი გისოსის მიღმა გაატევ, შეიძლება ჰორიზონტიც დაინახო - ტრამალები და სიცარიელე.
სოციალი: „გთხოვთ, ხანგრძლივი პაემანი გადამიცვალოთ სატელეფონო ზარში... შვილები უკვე თქვენობით მელაპარაკებიან... „ უიმეე, კაი დავარეკინოთ ამ უბედურს. (აბრუნებს კონვერტში და აუთოვებს)
უვადოს ხმა:  ამ ფანჯრიდან კარგად მოსჩანს აღკვეთილი თავისუფლება. 
სოციალი: „მოგახსენებთ, რომ დაჭერილი ვარ აბსოლუტურად უდანაშაულოდ...“ ჰაჰაჰაჰა (წერილს დაკუჭავს და ნაგავში გადააგდებს)
უვადოს ხმა: პატიმრებს მზეს უმალავენ; ბუნებრივი დე ვიტამინი და უნებლიე პოზიტივი არ უნდა შეეხოს თითქოს. ხელოვნურ განათებას რაც შეეხება, შუქი გარედან ირთვება და ტუსაღებს აიძულებს, რეჟიმის ოფიცერს სათუთად მოუფრთხილდნენ.
სოციალი: „ვაცხადებ უვადო შიმშილობას, რადგან მცემეს რეჟიმის უფროსმა და დირექტორმა...“ (უკომენტაროდ, დაკუჭავს და ნაგავში გადააგდებს)
 უვადოს ხმა: აქ პატიმრისთვის მნიშვნელოვანია, როგორ ხასიათზე გაიღვიძებს ზედამხედველი. 
სოციალი: „მე მაქვს სიცილი მოსჯილი მარად, ღიმილის ღონეც მაქვს დაკარგული“.... ჰაჰაჰაჰა და ბოროტებამ არარაობას შეხედა ზიზღით. (დაკუჭავს წერილს და ნაგავში გადააგდებს)
ექთანი: მოგწონთ ქალბატონო ნანა?.. ოფთალმოლოგის მოსვლამდე უკეთესად ვერ მოვასწრებ.
ექიმი: კარგია, კარგი... ეგ უკვე საკმარისზე მეტიც არის!
დირექტორის მოადგილე: (ექიმს უკბილოდ გაეხუმრება) რა ხდება, ნანა... დამხობას ხომ არ მიპირებთ ?
ექიმი: რას ბრძანებთ ბატონო შოთა?
დირექტორის მოადგილე: აბა, რა პლაკატებით დადიხართ აქ?
ექიმი: ოფთალმოლოგიური ცხრილი დავხატეთ ბატონო შოთა, წუთი-წუთზე ველოდებით ექიმის მოსვლას... სათვალეს ითხოვენ ეს თქვენი პროფესორები (გულისხმობს პატიმრებს).
დირექტორის მოადგილე: სად გვაქვს მერე ჩვენ სათვალის ბიუჯეტი?
ექიმი: შეხედეთ მერე როგორი ცხრილი დავხატეთ? სულ ბოლო რიგსაც ას პროცენტიანი მხედველობა ექნება... 
სოციალი: „მიშველეთ, ჯერ თითი მომაჭრეს, მერე მტევანი... ეს ყასბები ნაწილ-ნაწილ მიშვებენ სვაბოდაზე...“  ჰეჰ, სულ არაფერს აღარ ჯობია? (წერილს დახევს, დაკუჭავს და ნაგავში გადააგდებს)
უვადოს ხმა: როგორ უნდა გადარჩე აქ ადამიანი. ჯერ ერთი ფიზიკურად ჯანმრთელი ამ ტექნიკუმდამთავრებულ პროფესორებთან, მერე ადამიანში ადამიანი. კაცი, რომელიც ამ კაცობრიობის ცოდვათა გამოსყიდვის ადგილზე ხვდება, ცოცხლად დავიწყებულთა სიაში ულაპაარაკოდ იწერება.
ექიმი: აუცილებელი ფორმალობაა, ბატონო შოთა, ხომ იცით ყველაფერზე საჩივარს წერენ, თორემ ჩვენც ვიფიქრეთ... 
დირექტორის მოადგილე: კარგი, კარგი.. ამათ მოსაწონს მიანც ვერაფერს მოიფიქრებ!.. მიდით, საქმეს მიხედეთ!
სოციალი: „ტუბერკულოზის ყველა ნიშანი მაქვს და გადამიყვანეთ!! გთხოვთ!! „ აჰაა... მკურნალობენ, მაინც უკმაყოფილოა... (წერილს დახევს და ნაგვის ურნაში ჩააგდებს)
უვადოს ხმა: აქ ჯერ ჩასვამენ და შემდეგ განსჯიან, რომელიმე  პირველივე სასამართლოში. ვინც დაიჭირეს, მანვე უნდა ამტკიცოს უდანაშაულობა, ბრალდებული დანაშაულის მოფიქრებამდე, განზრახვამდე, შეცნობამდე, დაბადებამდე, ადამის ცოდვისა არ იყოს, დამნაშავეა და, უპირველეს ყოვლისა სხეულზე მეტად დამძიმებულ სულს გამოკეტავენ ხოლმე ციხის კედლებში.
სოციალი:  „არ ინერვიულოთ, ყველაფერი კარგად იქნება, ადვოკატამაც ისე დამაიმედა, მხოლოდ ერთი თხოვნა მაქვს, ჩვენი ტაძრის მღვდელს სთხოვე შემოვიდეს...“ რა გითხრათ, იქნებ გაგახაროთ ?! – (სოციალი წერილს დაკეცავს, კონვერტში ჩადებს და გააუთოვებს). 
(სოციალური მუშაკი ამჩენვს, რომ უთო გაფუჭდა, მიდის დირექტორის მოადგილესთან, ხელში გაფუჭებული უთო უჭირავს).
სოციალი: (დირექტორის მოადგილეს) უკაცრავად, ერთი წუთით მოგაცდენთ თუ შეიძლება ?!
დირექტორის მოადგილე: რა ამბავია ? 
სოციალი: ისევ გადაგვეწვა უთო, ბატონო შოთა, შეიძლება თქვენი კაბინეტიდან მდივანს ვეთხოვო ?
დირექტორის მოადგილე: რა გჭირთ თქვენ,  მერამდენე უთოს აფუჭებთ ამ თვეში?! 
სოციალი: რავიცი ბატონო შოთა, ერთი უთო ვერ უძლებს, ბევრი საქმეა, სამაგიეროდ ჩვენ ვშრომობთ მუხლჩაუხრელად!...
დირექტორის მოადგილე: ჰო, კარგი, გაიქეცი და აიღე!...
(სოციალი გაიქცევა ახალ უთოს მოიტანს და ისევ საქმიანობას აგრძელებს) 
უვადოს ხმა: თუ ღმერთი სულის გამოსყიდვის საშუალებას აძლევს ადამიანს, ციხე მხოლოდ მისი გაყიდვის მცდელობაშია დახელოვნებული.
(სცენაზე შემოდის პროკურორი)
დირექტორის მოადგილე: უკაცრავად, თქვენ რა გნებავთ? 
პროკურორი: პატიმარს ველოდები, ბრალი უნდა წარვუდგინო და ვერ მეტყვით რატომ იგვიანებს ?
დირექტორის მოადგილე: აღრიცხვებში დატოვეთ საბუთები, ბრალის დადგენილება ას ფურცელზე მეტი იქნება თავისი მასალებით, საკანში ვერ გავატანთ, ას ფურცელზე მეტი - სროკია. 
პროკურორი: სისხლის სამართლის კოდექსის თანახმად ვალდებული ვარ გადავცე
დირექტორის მოადგილე: ოჰ, მაშინ მე პატიმრობის კოდექსის თანახმად ვარ ვალდებული
სალვადორე: რას ამბობთ? ასე, ერთი მეორეს გამორიცხავენ კოდექსები ?
დირექტორის მოადგილე: აგიწყვიათ, ძმაო თქვენ საქმე, მოუტან ბრალის მასალებს, მერე მე მოგწერთ პროკურატურას, პატიმარმა აკრძალული რაოდენობის ფურცლები წაიღო კამერაში თქო... მერე კიდევ ახალ საქმეს მოუტან და... იყვენენ პრინციპში აქ, მე არაფერში მიშლიან.
უვადოს ხმა: ადამიანობა მოკალულია ციხეში, მაგრამ ეს პატიმრის ბრალი როდია, ამასთანავე ბრალის დადგენილება რომელიც პროკურორს ხელთ უპყრია, ქმნის ამ შენობა ნაგებობის არქიტექტურას რასაც ციხე ჰქვია, რაც არის მისი შიგთავსი, მისი შიდა სამზარეულო.
სოციალი: „კლოპებმა, რომ არ შეგვჭამონ ტარაკნებს აღარ ვხოცავთ...“ აა, კაცი, თუ არ იცის რა უნდა ქნას... (წერილს დაკუჭავს და ნაგვავში ისვრის)
სალვადორე: უკაცრავად, რა ხდება? 
დირექტორის მოადგილე: აა, ეს უსაფრთხოების სტანდარტული ნორმების დაცვაა! თქვენ გამიგებთ მე, როგორც მოადგილე - მოადგილეს.
უვადოს ხმა: ჩვეულებრივ ციხე  ტრანსფორმატორის ხმას გამოსცემს. ციხე ცოცხალი ორგანიზმია, რომლის არქიტექტურასაც საზოგადოება გაუცნობიერებლად ქმნის.
სალვადორე: (ვერაფერს ვერ გაიგებს, მაგრამ კმაყოფილია) დიახ! დიახ, რა თქმა უნდა... 
(სცენაზე პროცესი ხდება კარიკატურილი. ექიმების და სოციალის ხმა აღარ ისმის, ჩანს როგორ აგრძლებენ მუშაობას, სცენა ოდნავ ბნელდება, ავანსცენაზე გამოდიან დანტე, დირექტორის მოადგილე და სალვადორე, უკანა ფონზე მოქმედება გრძელდება, შეიძლება ის აჩქარებული რიტმი ხაზგასმით შენელებულში გადავიდეს პლასტიკით)
დანტე: (დირექტორის მოადგილეს) უკაცრავად, ოქმი შევადგინე აქ საუბარია, რომ უსაფრთხოების ნორმების დაცვის მიზნით პატიმრების კონფიდენციალურ წერილებს ეცნობით, კერძოდ, რომ სოციალური სამსახურის თანამშრომელი უთოს დახმარებით ხსნის და გადასცემს უსაფრთხოების უფროსს. ასევე, აღნიშნულია, რომ ხსნებული ღონისძიების განხორციელების მიზნით პენიტენციური დაწესებულებას ინვენტარის დეფიციტი აქვს უთოს სახით, რაც მიუთითებს არადამაკმაყოფილებელ ბიუჯეტზე, გთხოვთ, გაეცანით და დამიდასტურეთ ხელმოწერით... ორი სიტყვით სამედიცინო მომსაურების პრობლემებზიც არი აღნიშნული.
(დანტე ოქმს მიაწოდებს დირექტორის მოადგილეს. სალვადორეც ჩახედავს ოქმს გვერდიდან და დირექტორის მოადგილესთან ერთად კითხულობს)
დირექტორის მოადგილე: კი მაგრამ რა საჭიროა, ან მე რატომ უნდა მოვაწერო ხელი ?
დანტე: იქნებ განხორციელდეს სამართლებრივი რეაგირება და ვინ იცის მთავრობასაც მივმართოთ რეკომენდაციით და თქვენი დაფინანსება გაიზარდოს?
დირექოტრის მოადგილე: აქ დაფინანსებაზე, რომ არაფერი წერია? 
სალვადორე: მართალია ეს კაცი დანტე, ჩაამატე დაფინანსებაზე... 
დანტე: დიახ, განზრახ არ წერია, რადგან თქვენ თვითონ მიგეთითებინათ შენიშვნის გრაფაში... აი კალამი, ინებეთ.
დირექტორის მოადგილე: (კალამს გამოართმევს და ოქმში ჩანაწერის დამატებას იწყებს, თან ბუტბუტებს) შე - ნი- შვ- ნა.. ხარვეზის აღმოსაფხვრელად... გამოეყოს... და-ფი-ნან-სე-ბა... 
სალვადორე: (დანტეს ისე რომ დირექტორის მოადგილეს არ ესმის) კი მაგრამ ჩვენ დაფინანსების მოთხოვნა ხომ არ შეგვიძლია?!
დანტე: (თავის გაუქნევს უარის ნიშნად) ვიცი, ვიცი.... 
სალვადორე: (დანტეს ისე რომ დირექტორის მოადგილეს არ ესმის) აბა ეს რა დაწერე ?
დანტე: პირადი და ოჯახური ცხოვრების პატივისცემის, ასევე სამედიცინო მომსახურების „უფლებადარღვევაზე“
დირექტორის მოადგილე: (დანტეს აწვდის ხელმოწერილ ოქმს) აი პატივცემულო... მადლობის მეტი რა მეთქმის. 
დანტე: (ოქმს გამოართმევს და ჩანთაში შეინახავს)
სალვადორე: (დანტეს) მოგვიანებით დავილაპარაკებთ ამ საკითხზე! 
დირექოტორის მოადგილე: (სალვადორეს) თქვენ ნუ იღელვებთ თუ არაფერი გამოვა თქვენი ჯიბიდან, ხომ არ გადაიხდით, მაგრამ, ხომ გამიგეთ?... რა სჯობია პატიოსან თანამშრომელს ?!...
სალვადორე: როგორც მოადგილემ- მოადგილეს! 
უვადოს ხმა: ციხეში საკუთარი ნებით სამუშაოდაც კი არავინ მიდის
და ნეტარნი არიან ისინი, რომლებიც სასჯელის უმაღლეს მიზანს - რესოციალიზაციას მიაღწევენ.
ვისაც ცალი თვალით შეუხედავს, ეზიზღება აქაურობა, მიუხედავად იმისა, რომ მისტიკური მიზიდულობა ყოველთვის უკან გითრევს. 
სალვადორე: ნია, ხომ არ არის შეხვედრების ოთახში ?
დირექტორის მოადგილე: ხომ გითხარით, ჩემი თუ არ გჯერათ თვითონ ნახეთ... კორპუსზეა
უვადოს ხმა: არ არსებობს დამნაშავე, რელიგია, პროფესია, მსოფლმხედველობა, კულტურა, შემოქმედება, თანამდებობა, ეროვნება, ეთნოსი, რომელსაც აგური არ დაედოს ციხის მშენებლობაში.  ევრიპიდეს, შექსპირის,  მოლიერის სამოთხე სწორედ ეს ადგილი უნდა იყოს, რადგან ადამიანებთან ერთად აქ მათი ტრაგედიებია გამოკეტილი.
დანტე: გარდაცვლილი პატიმარი სად...
დირექტორის მოადგილე: აა, ხო, ხო... ეგ იქითაა... თქვენს შემდეგ..
სალვადორე: (ჟესტიკულაციით გზას უთმობს დანტეს) დანტე!

*** 
(სცენის სიღრმეში დეკორაცია წარმოადგენს შვიდი მომაკვდინებელი ცოდვის საფეხურების იმიტაციას, თითოეულ საფეხურზე გამოსახულია ცხოველი: ფარშევანგი - ამპარტავნება, გომბეშო - სიხარბე, ვნება - ძაღლი, შური - გველი, სიზარმაცე - ვირი, ნაყროვანება - ღორი, რისხვა - ლომი.. დანტე გაუძღვება, მათ და სიმბოლურ საფერხურებს გაივლიან)
დანტე: სიძვა... ბოსხის ამძუვნებული ძაღლები კუდამოძუებულნი, ჩვარში გახვეულნი ყრიან. და თუ ვნებას შეუძლია ადამიანის გონებაში ფანტაზია წარმოშვას ამ სართულზე არის ფსკერი, რომელზეც ის საბოლოოდ ეცემა.
უვადოს ხმა: ციხეს თავისი წესები აქვს, ერთი თვალის შევლებით ემჩნევათ პატიმრებს დაუწერელი კანონების ცოდნა. ტუსაღთა ნაბიჯებს ხმა არა აქვს, თითქოს დადიან და ნაბიჯები ქრება. შავი ზოლიანი ტანცსაცმელი და მკლავზე შემოკრული წითელი ლენტი მათი უნიფორმაა. განმასხვავებელ ნიშანზე მეტად დამღაა, სხვებთან შეხება, ხელის ჩამორთმევა და გამარჯობის თქმა აკრძალულია. ჩვენს დანახვაზე პატიმრები ფრთხებიან, ცოცხით ხელში კედელს ეკვრება ყველა და ხელებს ზურგს უკან მალავს.
დანტე: (გადადის შემდეგ საფეხურზე) ნაყროვანება... ერთი კეთილი სიტყვა პატიმარს ადამიანურ კალაპოტში ჩააყენებდა, მაგრამ სწორედ ასეთ დროს დადებს ხოლმე მდუმარების აღთქმას ადმინისტრაცია... 
უვადოს ხმა: აქ პატიმრებს ნეკნებზე კანი აქვთ გადაკრული, ყვრიმალები და თვალები ჩაცვენიათ, პირიდან აცეტონის სუნი ამოსდით და საკნის კედლებთან ერთად შმორდებიან ცოცხალი გვამებივით. შიმშილობა მათი უფლებაა, ასე ესმით გამოხატვის თავისუფლება. 
დანტე: (გადადის შემდეგ საფეხურზე)  ანგარება... ყველაფერი წარმავალია, ამათ მოთხოვნილებათა გარდა
უვადოს ხმა: აქ პატიმრები საკნებში ოცნებებთან ერთად არიან გამოკეტილები. მათ შესაძლებლობა დაკარგეს და არა, - თავისუფლება. სწორედ შეძლებულები იყვნენ იმ ჰორიზონტს მიღმა, ციხის სარკმლიდან რაც მოჩანს. ქალები, სახლები, მანქანები, იარაღები, აგარაკები, კოლექციები; საერთოდ, ბავშვობიდან გამოყოლილი მუღამი რაც არ ეკუთვნოდათ, მაგრამ ფლობდნენ. ესენი კი არ დააკავეს, შებოჭეს და ახლა კამერაში იმ კეთილ დროს იხსენებენ, როდესაც მეფეებივით ცხოვრობდნენ და ვაჭრებზე ბატონობდნენ. თავანის ჩაბარება არასდროს დაუგვიანიათ, მოსაპარი ყოველთვის მოუპარავთ თუმცა კრიმინალებში მაინც ებრაელებივით გამოირჩეოდნენ, უფრო სწრაფვის და არა ძველი აღთქმის მიმდევრობის გამო. მათ მოთხოვნილებები აიძულებდათ ციხის ადმინისტრაციასთან ვაჭრობას, ყიდიდნენ ინფორმაციას, „პერვახოტკების“ თანამზრახველებს, გაუხსნელ საქმეებს, თვითდაზიანების მუქარებს და ათას სიბინძურეს ვერცხლზე. ამათგან, ზოგს სროკთან ერთად ბანკისათვის ზიანის ანაზღაურება მიუსაჯეს. საიდან უნდა იცოდეს მოსამართლემ, რომ ესენი ხაზინაში კი არა, ობშიაკშიც არაფერს იხდიან. 
დანტე: (გადადის შემდეგ საფეხურზე) სასოწარკვეთილება... ცუდადაა და სანამ არ იცის, რომ, საკუთარი თავის გარდა, ვერავინ უშველის... განწირულია მთელი ცხოვრება სნეულებასთან მათხოვრობისთვის. 
უვადოს ხმა: აქ პატიმრებმა გადალახეს სხეულის ძლიერი ტკივილი, უძილობა, დეპრესია, შიშები, შფოთვა, ოფლიანობა, აშლილობა და თითქმის ლეგალური ინექციებით იძირებიან  ნარკოტიკების მდოვრე წყალში. ციხის ნაცვლად ისინი წამალზე სხედან და კამეჩებივით იცოხნებიან.  ამ ფლიგელში მოხვედრა განსაკუთრებით ადვილია _ ატანდაზე დადგები, გაიკეთებ და ფაქტზე გიჭერენ. თავიდან ბოლომდე - ფაქტი ხარ, დაგიჭერენ აბა რას გიზამენ. ამ პატიმრებისთვის დაზიანებული ხერხემალი მისწრებაა, დიაზეპამის გარდა, არაფერი უყუჩებთ, ვინც ასეთ პრივილეგიას მოკლებულია, სხვისი გამოვლებული, პირში დარბილებული დიაზეპამი უნდა გაინაწილოს. საზიზღრობაა, რა თქმა უნდა, მაგრამ მშრალზე რომ არ დარჩნენ, მიდის კისრისტეხა.
დანტე: (გადადის შემდეგ საფეხურზე) მრისხანება... 
უვადოს ხმა: ამ სართულზე ადრე ბინ-ლადენა იჯდა, პრეზიდენტისთვის ტერაქტის მოწყობას აბრალებდნენ, ერთ-ერთი მისი გვარის გამგრძელებელზე ამბობენ, ამერიკის პრეზიდენტს ლიმონკა ესროლაო, მაგრამ სისულელეა. მთელი მათი ცხოვრება მტანჯველი სიკვდილისთვის მზადებაა, რაც უნდა სასტიკნი და დაუნდობელნი იყვნენ, ისლამი ყოველთვის თვინიერად ეპყრობა ღვთის რჩეულებს, მთავარია მათ ორთოდოქსული რწმენისგან არ გადაუხვიონ. მგზნებარე მლოცველთა მოწამებრივი სიკვდილი ჯიჰადისათვის თავის გაწირვაა და არა, დისტანციაზე ლიმონკების სროლა. ამ პატიმრებს კი  ხელი ყველაფერში მოეცარათ და სიცოცხლე მიესაჯათ. 
დანტე: შური.... შეცდომები ყველას მოსდის და ისინი, ვინც საზღაურს ბითუმად ვერ ყიდულობენ, გამოსყიდვისთვის შრომობენ.
უვადოს ხმა:  ამ სართულზე საკუთარ ფიქრებთან მარტო დატოვებული პატიმრები განისვენებენ, რომლებმაც პირობით მსჯავრს ხელი ვერ გამოჰკრეს.  აქედან ვახტა ერთი ხელის გაწვდენაზეა იმ წვრილმანების გამო, რაც დანაშაულად ითვლება, მაგრამ ყველა მოაზროვნე ადამიანს სისულელედ მიაჩნია. თავისუფლება სულ რამდენიმე დღის სავალზეა ამ პატიმრებისთვის, ისინი ფლობენ შესაძლებლობას, რომელიც ნებისმიერი მსჯავრდებულისთვის სანატრელია. დრო აქ ყველაზე ნელა მიზოზინობს, ძირითადად გარეთ არსებული მოლოდინების გამოცნობაზე. 
დანტე: აპმარტავნება... ამ კორპუსში შეიძლება, ვინმეს თვალის ასახვევად, საკნის კარები დაიკეტოს, თუმცა იღება ყოველთვის და მაშინ, როდესაც პატიმარი ამას ბრძანებს.
უვადოს ხმა: მბრძანებლობა ყელზე დაბერილ ძარღვებში აქვთ გამჯდარი, მხრებზე მოსვირინგებულ ვარსკვლავთა ქიმებში უპაგონო გენერლები არიან, რომლებსაც ციხის ადმინისტრაცია ყოველთვის ფრთხილად ეპყრობა. უფლებადამცველებს ისინი არ წყალობენ, რადგან საქმის მოსაგვარებლად სხვისი ჩარევა ზედმეტია და რაკი ოქმში ხელმოწერის ადგილას ჯვრის დასმა უტყდებათ; ესეც არ იყოს, პატიმრებში დიდების დაკარგვის საშიშროებას ოქმზე საკუთარი ხელით ვერ დაუსვამს ბეჭედს.
პირველი მოქმედების დასასრული.
მეორე მოქმედება.
***
( დანტე სალვადორე და დირექტორის მოადგილე გამოდიან ავან სცენაზე, ისევ შემოდის ბუნტის ხმა. სოციალი, სამედიცინო პერსონალი და ოფიცრები ერთ კუთხეში იტუზებიან... მოქმედება გრძელდება ციხის კორპუსის დერეფანიში) 
სალვადორე: თქვენს ციხეში არაფერი ხდება ? 
დირექტორის მოადგილე: სულ თლაა... 
დანტე: (დირექტორის მოადგილეს) ყველაფერი ისედაც ცხადია, ცხადი! კოკა სადაა ? ან ნია? 
დირექტორის მოადგილე: (მხრებს იჩეჩავს და ხელებს ასავსავებს)
(სცენაზე ნელ-ნელა გამოდის სულუეტი და გამოჩნდება უვადო პატიმარი, რომელსაც დატყვევებული ყავს ოფიცერი. დირექტორის მოადგილე უკან იხევს, სადაც სოციალი, სამეციდინო პერსოანლი და სხვა ოფიცრები არიან ატუზულები და მათ ამოეფარება )
უვადო: არ გაინძრეთ! 
... (დანტე კატაკონიურ მდგომარეობაშია, გაქვევებული დგას. ბუნტის ხმის ნაცვლად შემოდის თვითმფრინავის, აფეთქებებისა და სროლის ხმა, დანტეს პანიკური შეტევა აქვს (რაღაც კანტუზიასავით) იწყებს ღმად სუნთქვას... ხმაური გადადის ბუნტის ხმაში და ყვირილში.... დანტე ახერხებს თავის დამორჩილებას, მხოლოდ ალუზიაა ამ მომენტში ვითარება გაურკვეველი რჩება).
უვადო: არავინ გაინძრეთ - მეთქი! კაცი მოგვიკლეს ამ ჯალათებმა!
სალვადორე: მხოლოდ გასაუბრება გვინდოდა....
(სცენაზე  ბნელდება, ბუნტის ხმები ახლა უფრო ხმამაღლა ისმის, სიბნელეში წითელ წყვეტილ განათებაზე ჩანს, როგორ გამოდიან პატიმრები, საკნებიდან გამოყიფილი აქვთ ხელები და გადაჭრილი ვენებიდან იღვრება სისხლი. (სისხლის იმიტაცია), ხოლო როდესაც სცენა განათდება ემსგავსება საკნებს, საიდანაც გამოყოფილ ხელებს დაჭერილი ყავთ დანტე და სალვადორე.  მათ წინ კი უვადო პატიმარი დგას, ცალ ხელში ხელნაკეტი დანა უჭირავს მეორეში კი ოფიცერი)
(საკნიდან ხელს გამოყოფს სხვა პატიმარი და სალვადორეს მიათრევს, თითქოს საკანში შეყავს) 
პატიმარი: ერთი აქეთ მოდი!
სალვადორე: ოქმები არა მაქვს.. 
პატიმარი: არც დაგვჭ.-.ირდება! 
დირექტორის მოადგილე: სასჯელს დაგიმატებ, მგელაძე! 
უვადო: უვადო ვარ!  
(რამდენიმე პატიმარი და სალვადორე სცენიდან გადიან).
სვენაზე შემოდისან აბუნტებული პატიმრები (მოძღვრის და მორჩილის ვიზიუალური ალუზიაა) დგებიან უვადო პატიმრის უკან, მხრებზე ამოსვირინგებული აქვთ ვარსკვლევები)
მოძღვარი: მგელო ეს ვინაა ? 
დანტე: უფლებადამცველი ვარ
მორჩილი: თქვენც კაი პროკურორები ხართ, რაც გითხარით, ყველაფერი წინ დამხვდა
უვადო: ძაღლის გაგდებულს ეგრევე ეტყობა.. 
დანტე: ერთი წამი.. ერთი წამი...
(ისმის რკინის კარების ბრახუნის ხმა. დანტესა და უვადოს შორის მიწა იწყებს ტორტმანს... ლუკი იღება და გვირაბიდან წამოსული კოკა შემოდის სცენაზე. აღმოჩნდება დანტესა და უვადოს შორის... უკანა ჯიბეში რგოლად დახვეულ თაბახებს ისწორებს და შარვალს იფერთხავს)
უვადო: არავინ არ გაინძრეთ!
კოკა: რა გაყვირებს, ძმაოჯან ?!
ხმა მეორე სართულიდან: კოკა, შენა ხარ?
კოკა: ვიინ მკითხულოობს?!
ხმა მეორე სართულიდან: მგელო ეგ ჩიჩილაკი გამოატარე!
კოკა: (უვადოს) ასანთი არა გაქვს ?
უვადო: არ ვეწევი!
კოკა: კარგია, ჯანსაღი ცხოვრების წესი.. რამე... მაგრამ ასანთი არ გაქვს ? 
უვადო: აბა ასანთი რად მინდა?
კოკა: ასანთი მე მინდა!.
უვადო: მე რა პონტში მეკითხები ?
კოკა: მე ვეძებ მოსაკიდებლად.
უვადო: ჰოდა, არ ვეწევი !
კოკა: ძალიანაც კარგი, ჯანმრთელი... (თითს იშვერს ზემოთ)
მოძღვარი: (კოკას) შენ ვინა ხარ?
მორჩილი: ერთად ხართ თქვენ?
კოკა: ვაა, და თქვენ არ გაქვთ ასანთი?
მოძღვარი: მაქვს მერე?
კოკა: მერე მომიკიდე რა... 
მორჩილი: (ოფიცრებზე და დირექტორის მოადგილეზე) ამათთან ხარ შეკრული ? 
კოკა: მსგავს შეკითხვებზე აღარ მოიკითხება?
მოძღვარი: შენ რამდენს ბედავ! 
კოკა: და შენ რით დაამტკიცებ, რომ შეკრული ვარ?
მოძღვარი: ვისთან უნდა დავამტკიცო, ბიჭო!
კოკა: იმასთან, ვინც, მაგ რეგალიებით მოითხოვს (ანიშნებს, მხარზე მოსვირინგებულ ვარსკვლავებზე)
(მოძღვარი იქით გაიხედავს რომელი მხრიდანაც ცოტა ხნის წინ კოკას დაუძახეს)
კოკა: (უახლოვდება მოძღვარს) მომიკიდე
(მოძღვარი უკიდებს). 
კოკა: სულ აქ კი არ იჯდები?!
უვადო: (ერთვება დიალოგში) მე უვადო ვარ!
კოკა: მერამდენე წელს ხურავ ?
უვადო: მეცრამეტეს... 
კოკა: მერე გარეთ არ გინდა ?
უვადო: ეგ როგორ?
კოკა: ბევრი ვარიანტია, უვადო ხარ, სამუდამო კი არა.. კაკ მინიმუმ თხუტმეტი წლის მერე ვადის გადახედვა გეკუთვნის, ზოგადად მუდმივი არაფერია, მარადისობის გარდა, ახლა სასწრაფო საქმე მაქვს, მერე დავილაპარკოთ.
კოკა: (მოძღვარს) ჩვენც გვაქვს სალაპარაკო ?!
მოძღვარი: ექიმის ოთახში, ცარიელია!
კოკა: შენც უნდა დამელოდო ჯიგარო..
(შეტრიალდება დანტეს, დირექტორის მოადგილისა და ოფიცრებისკენ.. უკანა ჯიბიდან რულონივით გადახვეულ თაბახის ფურცლებს ამოიღებს) 
კოკა: ეს ტელეფონოგრამებია გაგზავნილი და მიღებული...
გაგზავნილი შეტყობინება გარდაცვლილი პატიმრის შესახებ, აი მიღებულიდან კი ირკვევა, რომ თქვენ დირექტორის მოვალეობის შემსრულებელი ბრძანდებით. იცოდით, ბატონო დირექტორო? (კოკა ამ ფურცელს მიაწოდებს დირექტორის მოადგილეს, რომელიც უარის ნიშნად თავს აქნებს) შესაბამისად არც ის იცით, რომ ციხეში არსებული უმართავი სიტუაციის გამო სამინისტრომ სპეციალური დანიშნულების რაზმი გამოგზავნა, რათა პროპორციული ძალის გამოყენებით აღადგინონ დაწესებულების ნორმალური ფუნქციონირება (ამოიკითხავს მეორე ფურცლიდან და ამასაც მიაწოდებს დირექტორის მოადგილეს) - ბატონო დირექტორო, ამ დოკუმენტების მიხედვით სამინისტროს პოლიტიკაზე თუ ვიმსჯელებთ, თქვენი კარიერის დასასრულამდე სულ რამდენიმე საათია დარჩენილი.
დირექტორის მოადგილე: კი მაგრამ, მე არა ვარ დირექტორი! 
კოკა: ფორმალურად?!... შეგიძლიათ გახდეთ კიდეც... ეს არეულობა უნდა დაალაგოთ! 
დირექტორის მოადგილე: ციხეს „ქათმები“ ალაგებენ! 
კოკა: ჯერ კიდევ ვერ ხვდები, რომ იატაკის გამოგვაზე არ გელაპრაკები?!
დირექტორის მოადგილე: აბა საბუთებს მდივანი ალაგებს ხოლმე...
კოკა: ქალი? არა პატიმრებთან დალაგებას ვგულისხმობ ჩემო კარგო.
დირექტორის მოადგილე: ამათთან? (პაუზა, დირექტორის მოადგილე ცდილობს უვადოს მიმართოს, მაგრამ სიტყვებს ვერ პოულობს და ისევ კოკას უტრიალდება) მაშინ, მოდი ძმაო და, შენ იყავი დირექტორი. 
კოკა: მე რა შუაში ვარ? 
დირექოტრის მოადგილე: როგორ, ჩემი უფლებები რა, უფლებები არაა? 
კოკა: უფლებები, უფლებებია... მაგრამ... 
დირექოტრის მოადგილე: (მკლავზე ხელს გამოსდებს და თითქმის ჩურჩულით)  მაგრამ არ უნდა, მეც მჭირდება დაცვა.. ესენი არ მაცოცხლებენ მე... მოდი რა, კაცი არა ხარ? 
კოკა: და მე რომ დირექტორი გავხდე შენ ვინღა იქნები ? 
დირექტორის მოადგილე: მე?.. მე.. ისევ ისე ფორმალურად... არაფერი პრობლემა არაა.
კოკა: ვაა, ღადაობ ტო?! არა, არა სისულელეა, აზრზე არა ვარ! 
დირექორის მოადგილე: ხარ, ხარ!... აი, ახლა რასაც აკეთებდი, მეც არ ვიცი მაგრამ გააგრძელე.. 
კოკა: ეე, ატრაკებ ტო, მაშინ ერთი პირობა მექნება.
დირექოტრის მოადგილე: კიბატონო, რაც გინდა! 
კოკა: არა, ახლა არა,  ჯერ არ ვიცი, ერთ დღესაც მოვალ და მოგთხოვ.
დირექტორის მოადგილე: შევთანხმდით. 
(კოკა მოტრიალდება და მიმართავს ოფიცრებს)
კოკა: თქვენ ორმა, სამარტოო საკნები და დეესკლაციის ოთახები სახლში დააბრუნეთ! 
ოფიცერი #1: როგორ თუ სახლში ?
კოკა: ყველა თავ-თავის კამერაში.. სასწრაფოდ! 
ოფიცერები #1 და #2: (ერთად) არის! (გადიან სცენიდან)
კოკა: (მესამე ოფიცერს) შენ ექიმები „სან ჩანსტში“ გადმოიყვანე, პატიმრებს მიხედონ; შენ ( მეოთხე ოფიცერს) სამეურნეოდან ხალხი ამოიყვანე ეს სისხლი და ბარდაგი დაალაგონ; თქვენ ორი (მეხუთე და მეექვსე ოფიცერს) სართულებზე ადით და პატიმრები, რომ საკნებში შევლენ „ლაკალკები“ გააღეთ, თუ ვინმეს დაზიანება ექნება სანჩასტში თუ არადა კამერები ჩაკეტეთ.
დირექტორის მოადგილე: აბა დავაი, დავაი ნუ გვძინავს... მე იქ დაველოდები
კოკა: (უვადოს) ეს გაუშვი, მე და შენ უნდა წავიდეთ... 
უვადო: საით?
კოკა: ჯერ იმათთან და (ხელს იშვირეს საიდანაც კოკას დაუძახეს) მერე ნელა, ნელა იქნებ სვაბოდისკენაც გადავიწიოთ... 
(უვადოს გაოცებისგან ხელი გაეშვება ოფიცერზე, კოკა ხელკავს გამოსდებს და გადიან)
კოკა: (მიაძახებს) დანტე, შენ ნია და სალვადორე მოძებნე. 
დანტე: სალვადორე აგერ  აა.. (ქ.. არის).
(კოკა და უვადო გადიან, სცენიდან ყველა სხვადასხვა მიმართულებით გადის, რჩება მხოლოდ დანტე).
დანტე: ეს რა წარმოდგენარიუმი იყო?! ამ სამსამსხურში ვბერდები ეგეთი ჯერ არ მინახავს, შიშისგან პირი გამიშრა... ერთი ახლა და ერთხელ ადრე ბავშვობაში... ბავშვობაში განსაკუთრებული სიფრთხილეა საჭირო, ჩემი შიშიც ფაიზაღია, მაშინ აჩბას ეზოდან გამოსულმა ძაღლმა როგორც კი დამინახა და გამიცინა, მომაშტერდა, თითქოს გავიყინე, უეცარი სიცივე ვიგრძენი, მაშინაც „სუშნიაკი“ დამეწყო და მომწყურდა. ერთადერთი გამოსავალი „ზადნიხოდი“ იყო, ჰაერი მლაშეა და ევკალიპტის სუნით გაჟღენთილი, შორს, სივრცეში, გემი მოჩანს და თოლიები, როგორც ნაყინზე დადევნებული ბავშვები. ეს სუნი, ეს სივრცე, ეს ჩიტები ყოველთვის იქ მაბრუნებს, საიდანაც პირველად გავიქეცი და სამშვიდობოს გავედი, სანამ ძაღლმა კუდი გაასწორა. იმ დღეს ბიძაჩემმა  უკანასკნელად ჩამიხუტა და დამამშვიდა. მალევე სამუდამოდ გამოვიქეცი.... მეშინია, მეშინია - ხორცი ვარ და ძვლები.. 
(შეგრძნებაა, რომ დანტე სალვადორესთან შესვლამდე გზაში ფიქრობს, გამოჩნდება სალვადორე და სამი პატიმარი. ერთ-ერთი მათგანი დაჭედებულია ნარზე სამი კიდურით).
სალვადორე: ისე, ბარემ მთლიანად რატომ არ მიეჭედე?
პრომეთე: ეს ხელი როგორღა დამეჭედა ? 
სომეხი პატიმარი: (სალვადორეზე) აი, მაინც დედის გული რა არი, მიხვდა, რა ჩათლახი იყო და მაინც არ გადააგდო
დანტე: (შემოდის) გამარჯობა, რა ხდება ?
ცრუ: ოქმი არ გვინდა
პრომეთე: (სალვადორეს) დაჯექი
სალვადორე: არა, არა, ხომ ვთქვი არ შემიძლია.
პრომეთე: დაჯე რა, გესტაპო ხომ არა ხარ? 
სოხმეხი პატიმარი: (პრომეთეს) შენ რა გჭირს, ბიჭო?  - კაცი თქვამს, რო გემაროი აქვს, ნუ ნი მოჟეტ ონ! 
დანტე: დიდი ბოდიში თუ ოქმის შედგენა არ გსურთ, ჩვენ გავალთ.
სომეხი პატიმარი: (სალვადორეს) კაი, ჯიგაროჯან, წადით, ოღონდ რაც შევთანხმდით არ დამაღალატო იცოდე და მერე მაცოდინე.
სალვადორე: დიახ, რა თქმა უნდა, ნახვამდის.
პატიმრები: მაგრად ჯიგარო, აბა დავაი.
· დავაი
· (ხელს აუწევს)
(სალვადორე და დანტე გამოდიან ავანსცენაზე და სცენის სიღრმიდან გადიან) 
სალვადორე: (ჩიპს ამოიღებს ჯიბიდან) დანტე, დანტე... მთხოვეს ეს შეიტანე სემსემშიო (77) და რა ვქნა?
დანტე: ჩიპიი.. აქ საიდან მოხვდა?
სალვადორე: აბა მე რა ვიცი, რა ვქნა ?
დანტე: არც მე ვიცი, შეიტანე, დღეს მაინც კოკაა დირექტორი და იქნებ გვაპატიოს.
სალვადორე: სერიოზულად გეკითხები, რა ვქნა ?
დანტე: სერიოზულად გეუბნები, შეიტანე! 
სალვადორე: სად შევიტანო?
დანტე: სემ სემში (77)! 
სალვადორე: სემ სემი რა არის? 
დანტე: სამოცდამეჩვიდმეტე საკანი! 
სალვადორე: კაი, მერე რა ვქნა?
დანტე: წადი და მერე კოკა მოძებნე.. 
(სალვადორე გადის, დანტე სამედიცინო პუნქტში შედის და იქ ხვდება მოძღვარი და მორჩილი) 
***
დანტე: ბოდიში, კოკა აქაა ? 
მორჩილი: მგელოსკენ მოიკითხე...
მოძღვარი: პატიმრების დასახმარებლად ხართ, არა ?
დანტე: ზოგადად უფლებების დასაცავად.
მოძღვარი: ჰოდა, პრობლემები მაქვს ჯანმრთელობის თაობაზე  წამალი მჭირდება, 
დანტე: (ჩანთაზე ხელს წაივლებს) ოქმს შევადგენ. 
მოძღვარი: ოქმი არ მინდა, კარადა გამიღე,  იქაა..
(დანტე რკინის კარადას მოქაჩავს, ცდილობს გააღოს  მაგრამ ვერ შეძლებს)
დანტე: უფლება არ მაქვს! შემიძლია ოქმი შევადგინო.
მოძღვარი: ეჰ, (მიდის კარადასთან, წვერზე ხელს გადაისმევს, კისერზე ჩამოკიდებული ჯვარს ღიობში შეაცურებს, გასაღებივით გადაატრიალებს და კარი გაიღება. ინდაურივით ყლაპავს ორ აბს, ორსაც მორჩილს გაუწოდებს.  დანტეს თვალებში უყურებს). დალევ? 
დანტე: არ არ ვსვამ.
მოძღვარი: (მორჩილს) ლუდი გაასწორებდა არა?!
მორჩილი: მაგრად (აბებს ყლაპავს იდაურივით) 
დანტე: მგელაძე, რომელ საკანშია?
მორჩილი: 105 -ეში 
(დანტე სცილდება მათ, არ ემშვიდობება.. პატიმრები სცენიდან გადიან.) 
დანტე: (თავისთვის) თქვენი აზაზელო და ვოლანდი დედა ვატირე!. 
(დანტე ციხის დერეფნებში დადის, გამცილებელი არ ყავს, ამიტომ კარგად ვერ ხვდება სად არის. ციხეში ბუნტი ცხრება მაგრამ ხმაურია. საკნის კარებებზე ნომრებს აკვირდება და ცდილობს დაადგინოს საით ინქნება 105-ე საკანი...
დანტე: Ах ёлки-палки, надо же умудриться потеряться... в такой час
(ისმის ზღვის ხმა, თოლიების, ფოთლების შრილის... დანტე ზემოთ აიხედავს, თითქოს კრიალა ცას უყურებს, მზეს ეფიცხება. ხმაურს ემატება გემის გუგუნი და საპორტო ქალაქის ხმები, ფოთლების შრიალი იმატებს, თითქოს ქარი ამოვარდა, ისმის ქუხილი - ჭექა... ხმაურს ემატება ზუზუნი, ყვირილი: „არ გვინდა შუმოკი“... „გაიგუდებიან“... „გეყოფა.. ..ბიჭო“.. ისმის უჩვეულო კივილი (ქალის)... დანტე ყურს უგდებს.. მოეჩვენა თუ მართლა გაიგო, ისევ ესმის კივილის ხმა და ხვდება, რომ  ეს ნიაა. გარბის ამ ხმის მიმართულებით... ამ დროს დაინახავს, რომ მოპირდაპირე დერეფანში კოკა ჩაირბენს.... უკან კი ოთხი პატიმარი მისდევს).
დანტე: ხელი ბიჭო! (დაუყვირებს და გაეკიდება) დაგალაგებთ ოთხივეს თქვე ფარჩაკებო, პენსიაზე არ გეგონოთ (ოქმებით სავსე ჩანთა გამოედება სახელურს და ზურგზე ეცემა, გადმობრუნდება, ცდილობს ადგეს) პენსიაზე არ გეგონოთ...  (დაინახავს სალვადორეს, საკნის წინ მუხლებზე დგას).
დანტე: (სალვადორეს) რას ლოცულობ, შეჩემა!
(დანტე წამოდგება და უკვე კოჭლობით მიდის საკნისკენ.. საიდანაც ხმა გამოდის, საკანში რა ხდება არ ჩანს, მხოლოდ ხმა ისმის). 
კოკა: კარგი არ მოკლათ, ეყოფა.... ეყოფა არ მოკლათ.. კარგი, კარგი, ეყოფა - მეთქი
(საკნიდან გამოდის ნია, შემოხეული ტანსაცმლით). 
დანტე: (ნიას) ხომ არ გცივა? 
კოკა: (ხმა საკნიდან) დანტე, ნიას პიჯაკი მოახურე!
(დანტე პიჯაკს იხდის და ნიას მოახურებს)
(საკნიდან ისმის პატიმრის ხრინწიანი ხმა (ვინც კოკას დაუძახა) 
პატიმარი (ქურდი #1): ეს რა იკადრა ამ... (გადაპურჭყების ხმა)
პატიმრი (ქურდი #2): ამას აქ არ დავტოვებ! 
პატიმარი (ქურდი #3): ჩვენ როგორ მოვრიგდეთ?
კოკა: მე ყველაფერი გითხარით უკვე ბიჭებო, დანარჩენი უკვე თქვენ იცით..
პატიმარი (ქურდი #1): დღეს ბუნტი გაჩერდება.. 
(სცენაზე გამოდიან კოკა და პატიმარი (ქურდი #1) ხელს ართმევენ ერთმანეთს და ემშვიდობებიან).
დანტე: (კოკას ნიაზე და სალვადორეზე)  მანქანაში მივაცილებ ამათ.. 
კოკა: მგელაძესთან ვიქნები!... 
დანტე სალვადორე და ნია გადიან.
***
(კოკა შედის უვადოსთან საკანში... მთელი კედლის გაყოლებაზე ოთხივე მხარეს ფიცარნაგია მოწყობილი და თაროებზე ბაინდერებში დევს სისხლის სამართლის  ტომეულები).
კოკა: (უვადოს) რას გაბრალებენ? 
მგელაძე: (გადმოალაგებს ტომეულებს ერთი მეორის მიყოლებით) ეს პირველი მკვლელობის საქმე, ეს მეორე.. მესამე.. და ესეც მეოთხე.. 
კოკა: მაგრად უმუშავიათ.. 
მგელაძე: არა ფაიზაღია!... ორი კაცი აქ ავიკიდე, ორიც ტუნისში, ეგ რაც აქ წერია დანარჩენს ისე მოგიყვები კიდე თუ გინდა.. 
კოკა: დანარჩენი რომ გამოხვალ მერე მომიყვევი...
მგელაძე: შენ ის კაცი არ ჩანხარ, სიტყვას ჰაერზე რომ ისროდეს.. 
კოკა: მერე? 
მგელაძე: მერე უვადოს „სვაბოდას“ რა პონტში პირდები?!... თან ჩემნაირს!
კოკა: პაბეგი უნდა ავწიოთ!... მაგრამ ჯერ ამათი წაკითხვა მაცადე იქნებ რამე გამოვიდეს
მგელაძე: კარგი რა, რა უნდა გამოვიდეს... პირველ მხვერპლს აი ამ ხელით პირდაპირ გულში გავუყვარე ბებუთი.. რამდნეიმე წამი კიდევ ისროდა... გამოვაძრე და მეორედ....
კოკა: მოიცა.. მოიცა... როგორ? ესეიგი იმას იარაღი ქონდა და შენ დანა ?
მგელაძე: ჰო რაიყო, მაშინ ყველა იარაღით დადიოდა.. სასროლად, რომ ამოიღო პირველი ამაცდინა და მე დავასწარი, პირდაპირ... 
კოკა: ეგ უკვე ძალიან კარგია, ეგ მართლწინააღმდეგობის გამომრიცხველი გარემოებაა... 
მგელაძე: ოთხი კაცი ძმაკაც, ოთხი კაცი... მეორეს უკვე იარაღიდან ვესროლე.. 
კოკა: მერე? 
მგელაძე: მერე ათი დღე იცოცხლა კიდე... არც უმკურნალეს იმ ნაბოზვარმა ექიმებმა დროზე...
კოკა: (ჩაიცინებს) შენ რა ანტიკვარი ყოფილხარ, ეგ ბრალის გამომრიცხველი გარემოებაა... 
მგელაძე: ეგ როგორ? 
კოკა: რამ მოკლა ეს მეორე შენმა ტყვიამ თუ ექიმის დაგვიანებულმა მკურნალობამ? 
მგელაძე: მე რავიცი?!... 
კოკა: არც არავინ იცის, უნდა დავადგინოთ სასამართლომ საერთოდ როგორ იმსჯელა ამ საკითხზე. წავიღებ ამ საქმეებს, წავიკითხავ და მერე კიდე შემოვალ შენთან.
მგელაძე: (უჩნდება იმედი) როდის შემოხვალ ?
კოკა: ერთი ორი თვე უნდა მაცადო.. 
მგელაძე: ორი თვე?... რაამბავია.. 
კოკა: რაიყო, სადმე შეხვედრაზე ხომ არ გაგვიანდება ?
მგელაძე: (გაეცინება) არავიცი, უკვე არაფერი აღარ ვიცი... 
კოკა: მანამდე ჭკუით იყავი... თუ ყველაფერი კარგად წავიდა, დღევანდელ „რასკრუტკას“ მე მოვაგვარებ... 
მგელაძე: რანაირად?
კოკა: ეგ მე ვიცი, ეხლა უნდა წავიდე,  ორ თვეში გეტყვი „პაბეგს ვწევთ“ თუ „პა უსტავუ“ გავდივართ.. 
მგელაძე: მე დასაკარგი არაფერი მაქვს..
კოკა: ეგ ჯერ ზუსტად არ ვიცით... 
(შემოდის დანტე)
დანტე: (საქმეებზე და წიგნებზე დასვამს შეკითხვას) ეს როგორ?
კოკა: (ანიშნებს მგელაძეზე) საგმირო საქმეებია.
მგელაძე: (კოკას) ესე იგი ორი თვე ?
კოკა: (თავს უქნევს)
მგელაძე: ხარაშო..
კოკა: (ხელს ართმევს) აბა დროებით (დანტეს) წამო ჩვენ გვამი გველოდება.
(დანტე და კოკა გადიან, გარდაცვლილი პატიმრის საკნის სანახავად, უვადო პატიმარი რჩება სცენაზე, გადმოალაგებს პირად ნივთებს, წერილებს, სურათებს და იწყებს თვალიერებას).
უვადო: ეს მამაჩემია, ათი წლის წინ გარდაიცვალა... მაშინ ჯერ ექსტრადირებულიც არ ვიყავი... ალჟირში გავიგე ეს ამბავი, რა დამემართა აღარც მახსოვს - კარცერში, რომ ჩამიყვანეს და მარტო დავრჩი მაშინ ამიტანა ტკივილმა და კი ვერ ვიტირე... ვყმუოდი და ვმყმუოდი... არაბი ნადზორი შემოვიდა და გონების დაკარგვამდე მირტყა... ეს ნაიარევი იქიდან დამრჩა... ეს დედაჩემია... დედა სულ აღარ მახსოვს, ხმა მახსოვს მარტო, ტელეფოში რაც მესმოდა ხოლმე ის ხმა... დიმიტრი ჩემო ბიჭო, მეტყოდა ხოლმე, ბოლოს ეს ხმაც მოტყდა.... დედა ხუთი წლის წინ გარდაიცვალა... დაკრძალვაზე არ გამიყვანეს.. არც მინდოდა, ბორკილებით და ნადზორით... ამ ხალხში.... უარი ვთქვი განა არ გამიყვანეს.... (წამოდგება და გაივლის-გამოივლის) გარეთ?... ღმერთო გარეთ, რა გავაკეთო, რომ გავალ იქ რა ხდება საერთოდ არ ვიცი... ახლა ტელეფონები აქვთ ფოტო-აპარატიც შიგნით არის ჩამონტაჟებულიო... ვინ ამბობდა, აღარ მახსოვს, საავადმყოფოში გადაიყვანეს ვიღაცა და ის ყვებოდა.. მე ერთი არაფერი დამემართა ცალი თვალით გამეხედა ამდენი ხნის განმავლობაში რა ხდება გარეთ... (იყურება სარკმლიდან)... ცოტა მანდრაჟი მაქვს, „რას ვეტყვი აქედან გასული ჩემს ხალხს მე და რას მეტყვის იგი?“... (მიდის ისევ სურათებთან, იწყებს ფურცვლას) რა მინდა გარეთ საერთოდ?... ან იქნებ ?!  აი, ეს?... ეს ჩემი ქალიშვილია... ახლა უკვე ოცი წლის იქნება... მამა მკვდარი ეგონა, ახლახანს გაიგო, რომ ცოცხალი ვარ და ჩამოდის... (დააბრახუნებს) ოფიცერო, დამარეკინე ერთი რა!
( შემოდის ოფიცერი და უვადოსთან ერთად სცენიდან გადის)
***
 (შემოდიან დანტე და კოკა. გარდაცვლილი პატიმარის საკანი.) 
კოკა: დამპალი კომშის სუნი დგას! 
დანტე: კაი რა, რა დროს აკუტაგავაა 
კოკა: ნახე ეს ფორმა ასი... დირექტორის მოადგილემ რა გვითხრა გულიო ხო ?
დანტე: ჰო, უეცარი შეტევაო.. 
კოკა: (საკანს ჩხრეკს, ფურცლებს ათვალიერებს, ზოგს ყრის, ზოგს ინახავს, საპირფარეშოში იხედება)... ჩხირით მოკვდა... (დანტეს) აი, ეს ფურცლები ჩაილაგე ჩანთაში, მერე ექსპერტიზას გავუგზავნით...  აუ, აუ, აქ ეს ფილტვი ნახე რა.. (ცხვირსახოცს აიფარებს და გამოდის).. არა არ წახვიდე.. არ ღირს მაგის ნახვა, მეც მეყოფა. წავედით დღეისთვის გვეყოფა არა ?
დანტე: დავიღალე! 
კოკა: არის დაღლილობაში, რაღაც ამაზრზენი...
დანტე: ამ შავი გაგების რაიდებთან როგორ მოგვარდი?
კოკა: ვიინ ესენი ? ესენი ბნელები არიან... და შავებთან მე დავრეკე.. იმათმა მოაგვარეს.
დანტე: როდესმე ხარ სე რი ო ზუ ლი ?
კოკა: ყოველთვის! 
დანტე: მაშინ მომიყევი!... 
კოკა: წამო, წამო არ ღირს მოსაყოლად!
დანტე: არ ღირს ?!.... 
(დანტე ჩამორჩება და ჩერდება.)
კოკა: არ წავედით?... დანტე, რა გჭირს.... წავედით რა!
დანტე: კოკა ერთი გამოხედვა მაქვს ჩარჩენილი...
კოკა: რა გამოხედვა?
დანტე: შენი, კოკა, ჩემი ბავშვობის მოგონებიდან...
კოკა: მოიცა რა, მოიცა, ოღონდ ახლა ნუ დაიწყებ ფილოსოფოსობას.
დანტე: იქ მე და ჩემი ძმა ტყვედ ჩავვარდით... პატარები ვიყავით მაგრამ ბიჭობაში უკვე, თავი მოგვქონდა კიდეც მაგარ ბიჭებად და იცი როგორ ბავშვურად გავფუჭდით?! - თუ გინდათ, ერთ-ერთს გაგიშვებთო, ვინც თამაშში გაიმარჯვებსო, ჰოდა ვითამაშეთ - რუსული რულეტკა, გესმის?
კოკა: (ხმას ვერ იღებს, გაქვავებულია)
დანტე: რევოლვერი მეჭირა ხელში, ჩემს ძმას თვალებში ჩავხედე და ეს გამოხედვა... ბარაბანში ტყვიას ვხედავდი, იმას კიდევ რაღაცნაირი სიმშვიდე და მზრუნველობა ედგა თვალებში... დღემდე ვერ გამიგია, როგორ ამართვა და გათავდა...
(ორივე დიდხანს არის ჩუმად)
(კოკა და დანტე სცენიდან გადიან )
***
(შემოდიან ნია და სალვადორე. ციხის გასასვლელი. )
ნია: აღარ ვიცი როგორ აგიხსნა, უკვე ყველაფერი მომბეზრდა..
სალვადორე: ახლა ამთავრებ ყვეაფერს?
ნია: ჰო, ზუსტად ახლა... 
სალვადორე: ძალიან კარგი, მეტად სტრესულ დღეს ვერ მომიძებნიდი..
ნია: ღმერთი გიშველის...
(შემოდიან კოკა და დანტე)
სალვადორე: ღმერთი რა შუაშია?..
ნია: იმიტომ, რომ შენს ეგოიზმს ადამანი ვეღარ მოერევა.. 
სალვადორე: ხომ არ ილოცებ ჩემთვის ?
ნია: მეტი საქმე არა მაქვს! 
დანტე: არ მოდიხართ გვრიტებო?
სალვადორე: წავედით!
ნია: მიდი რა!
(მსახიობები სცენიდან გადიან)
***
ფინალი:
(საწერ მაგიდასთან ზის სალვადორე და საბუთებში იქექება... წამოდგება რაღაცა ფურცელი აიღებს და აგდებს მაგიდაზე)
სალვადორე: ამ უსაქმურმა ეს როგორ გამოაპარა! მილიონჯერ ვთქვი, ამ გარეწარი უვადოს საქმე არ დარეგისტრირდეს ჩემს ოფისში მეთქი! ამ გათახსირებულმა, კრიმინალმა დამინგრია მთელი ცხოვრება, მე ვიცი ამას რასაც მოვუხერხებ!
(იღებს ტელეფონს რეკავს)
სალვადორე: გამარჯობა, ქალბატონო მეგი... ცუდ დროს ხომ არ გაწუხებთ.. რა მინდოდა მეთქვა თქვეთვის... ფაქტიურად მარტო ვმუშაობთ ქალბატონო მეგი... დიახ, ან იქ დგას ეწევა და ლიტერატურას ეცნობა.. არა ამ უვადოს საქმეს, ლიტერატურაა აბა რა აზრი აქვს ამის კითხვას?!... ქალბატონო მეგი, ახლა მაგიდაზე მიდევს ტურნიკეტის ცხრილი, ფიქსირდება ბარათი გატარებულია, მაგრამ ვეძებ ოფისში არ არის... ახლა შეიძლება ასე?.. დიახ, დიახ... მფარველობენ ალბათ, ეს დანტე და ნია მის ნაცვლად ატარებენ ამ ბარათს და (კოკა) ბაირამობს... კი, კი სწორედ, ეს მინდოდა მეთხოვნა... დავიწყოთ ესე იგი, დისციპლინური წარმოება? ძალიან დიდი მადლობა ქალბატონო მეგი... (ყურმილს დადებს). 
სალვადორე: არა, არა, ამას არ ვაკმარებ. (ისევ აიღებს ტელეფონს და რეკავს) ალო, ერთი მითხარი უვადოს საქმეს ვინ აწარმოებს? რას ქვია, რომელი ვარ, კურატორ მოადგილეს ვერ უნდა ცნობდეთ თქვენ მანდ!. დროზე მითხარი ვინ აწარმოებს!.. კოკაა... ძალიან კარგი, ეგ საქმე სასწრაფოდ გადააწერეთ ნიას. (კიდებს ყურმილს)
· ამ ბულვარული რომანის წარმოება არის, დიციპლინური არის, კიდევ რა? ჰო, ჩვენება მინდა. (იღებს ყურმილს და რეკავს) ალო, დანტე, ნია ოთახშია? - რომ შემოხვიდეთ ჩემთან თუ შეიძლება.. კი, კი ერთად.. 
(სალვადორე ყურმილს დაკიდებს, წამოდგება, სამოსს ისწორებს, სადმე ჩაიხედავს [თუნდაც მობილურში] თმას გადაივარხსნის და სცენაზე შემოდიან ნია და დანტე) 
სალვადორე: (მობილურ ტელეფონში აჩვენებს) შეხედეთ, ამ ვიდეოში შენ დია ნია ატარებთ ბარათებს... აი, შემოხვედით, მოეფარა.. ბარათები გატარდა, აი აქ უკან მეც მალეცე მოგყვებით.. აი მეც შემოვდივარ... დროს დააკვირდით.. ცხრას აკლია თხუთმეტი წუთი...  ახლა მაინტერესებს, ეს ერთჯერადად მოხდა თუ რეგულარულად ასე აფიქსირებთ ბარათებს... 
ნია და დანტე: (ერთად) რეგულარულად!..
სალვადორე: (აიღებს ფურცლებს და მიაწვდის) შეხედეთ, ეს ტურნიკეტის ცხრილია.. ამ დროს კოკას მოსვლაც ფიქსირდება, რაც კამერებზე აღარ დასტურდება..  თქვენი ჩვენება იქნება საჭირო... ახსნა-განმარტება... ხვდებით ხომ რაზეა საუბარი ?
დანტე: ბატონოო ?
ნია: როგორ ბედავ და ამ სისულელეში ცილს როგორ გვწამებ... 
სალვადორე: (ტელეფონში ვიდეო ჩანაწერზე ანიშნებს) ფაქტები, მხოლოდ ფაქტები, არავითარი სისულელე... 
ნია: ჯერ ერთი, ასეც რომ ყოფილიყო, სამსახურეობრივად შეიძლება არაა ეგ კარგი საქციელი, მაგრამ ჩემი მეგობარია და სამსახურსა და მეგობრობას შორის არჩევანის გაკეთება თუ მომიწევს ყოველთვის მეგობრობას ავარჩევ!
სალვადორე: ეთანხმები დანტე?
დანტე: რა თქმა უნდა, განსაკუთრებით სისულელის მონაკვეთში! 
სალვადორე: კეთილი, მაშინ მე თქვენ 24 საათს გაძლევთ, მოიფიქრეთ, უარის შემთხვევაში, დისციპლინური წარმოება დაიწყება თქვენზეც, როგორც თანამონაწილეებზე.
დანტე: გმადლობთ, ნახვამდის.. 
ნია: (წამოდგება და დანტეს წაათრევს) რა გმადლობთ ბიჭო, გამოდი აქეთ! 
(სალვადორე სცენიდან გადის, ნია და დანტე გამოდიან ავანსცენზე) 
დანტე: ნია, სიმართლე უთხარი წეღან სალვადორეს? 
ნია: რასთან დაკავშირებით?
დანტე: კოკა შენი მეგობარია?!... 
ნია: რა თქმა უნდა, წმინდა წყლის სიმართლეა, როგორც შენთვის ვარ მე მეგობარი, კოკაც ასევეა მეგობარი...
დანტე: როგორც შენ ჩემთვის?!.. 
ნია: ჰო, რაიყო, რა დაგემართა, შენ მართლა ატარებდი ტურნიკეტის ბარათს? ახსნა განმარტების დაწერას ფიქრობ?
დანტე: არა, არავითარ შემთხვევაში, არც ვატარებდი და არც არაფერს დავწერ! შენ არ ატარებდი?
ნია: არა, რა სისულელეა. წამო კოკას მოვყუვეთ.
***
(ნია და დანტე სცენიდან გადიან)
(სცენაზე საწერ მაგიდასთან დგას ციხის დირექტორი და ტელეფონზე საუბრობს)
დირექტორი: დიდი მადლობა ბატონო მინისტრო, ბოლომდე მოვაგვარებ ამ საქმეს და მერე ერთად ავღნიშნოთ ჩემი დაწინაურების ამბავი... კეთილი, კეთილი, რას ბრძანებთ, მე აუცილებლად გამონვნახავ ამისთვის დროს... დიახ, კიდევ ერთხელ დიდი მადლობა... კარგად ბრძანდებოდეთ. (ყურმილს დაკიდებს) წადი შენი.. (თავისთვის)
(რეკავს ტელეფონი, დირექტორი ყურმილს აიღებს)
დირექტორი: (ტელეფონზე) შემოვიდეს!
(სცენაზე შემოდის კოკა) 
დირექოტრი: მობრძანდით!
კოკა: მოგესალმებით პატივცემულო, გილოცავთ დაწინაურებას.
დირექორი: დიდი მადლობა, დიდი მადლობა, თქვენ რამ შეგაწუხათ? რით შემიძლია დაგეხმაროთ? 
კოკა: თქვენ გერიცხებათ დიმიტრი მგელაძე...
დირექტორი: ის უვადო?
კოკა: დიახ!
დირექტორი: მაგაზე არც ინერვიულო ჯერ ისედაც ვერ გავიდოდა აქედან, მაგრამ ხვალ გამომძიებელს ველოდებით და ბუნტის ეპიზოდზე კიდე დაუმატებენ...
კოკა: ძალიან კარგი, ხვალ გამომძიებელს მოახსენებთ, რომ დიმიტრი მგელაძე ბუნტის ფიგურანტი არ ყოფილა, ხოლო ვიდე ჩანაწერებს წაშლით...  
დირექტორი: ეს როგორ ? არავითარ შემთხვევაში!
კოკა: გგონია შენთან რამის სათხოვნელად მოვედი? კუთვნილ ვალს ვითხოვ!
დირექტორი: და ამას მთხოვ? ნებისმიერი დეპარტამენტის უფროსად დაგნიშნავ, მოადგილედ დაგნიშნავ! ეს, ეს რად გინდა?
კოკა: (დასცინებს) მე რად მინდა ეგ შენი საქმე არაა?... კარგად იცი, რომ ეგ „ბუნტიც“ თქვენი ბრალია, ხალხი ამ სოროში გიყრიათ, პაემანი არა აქვთ, ოჯახში დარეკვის უფლება არა აქვთ, დილის ექვს საათზე აღვიძებთ... „პრაგულკა მოვიდაო“, პირად წერილებს უშმონავთ, ცივ წყალში აბანავებთ, რადიო არა, ტელევიზორი არა. კიდე კარგად გადიოდით ფონს  ერთი „ბალანდის“ ამარა... ისიც ხომ კარგად იცი, ის კაცი, რომ ტუბერკულოზის ჩხირით მოკვდა, შენ და შენმა არაფრის მაქნისმა სამედიცინო პერსონალმა გულგრილობით მოკალით...  ტყუილად გგონია, რომ შენ არაფერი მოგეკითხება.. ყველა თავის ვალს მოაკითხავს და ნებით თუ ძალით, მაინც გაგასტუმრებინებენ, ახლა კი ჩემი რიგია... ჯერ ჩემსას გაისტუმრებ! 
დირექოტრი: რაღაცა სიგიჟე გაქვს კოკა აჩემებული, თუმცა ეგრე ეყოს... ესე იგი, პატიმარი ნომერი 69011 ბუნტის საქმის ფიგურანტი არ არის!
კოკა: კეთილი და პატიოსანი, კარგად ბრძანდებოდეთ... 
***
(დირექტორი სცენიდან, გადის. სცენაზე შემოდის უვადო პატიმარი (დიმიტრი მგელაძე). შეხვედრების ოთახი)
მგელაძე: ოო, ეს რა კაცი მოვიდა... მოდი, მოდი... ამ დღეებში გელოდებოდი, ჩემი გამოთვლებით უნდა მოსულიყავი... ყავას მოგიდუღებ.. 
კოკა: არა, არ გინდა მალე უნდა წავიდე.
მგელაძე: იყავი ცოტა ხანს ვიჭორაოთ.
კოკა: არა, დღეს არ მცალია.
მგელაძე: მოხდა რამე ?
კოკა: არა, არაფერი უბრალოდ საქმეები მაქვს, შენ კიდევ ამბავი მოგიტანე.
მგელაძე: რა ამბავი, რა ხდება?
კოკა: შენი საქმე სასამართლომ წარმოებაში მიიღო!
მგელაძე: რაღაცა სიგიჟეა, ამ სასამართლომ, სულ არ დამიმატონ ბიჭო...
კოკა: აბა უვადო ვარო?!
მგელაძე: ახლა რა იქნება?
კოკა: არ ვიცი, ვნახოთ, წესით ერთი-ორი თვე გვინდა და უწყება მოვა სასამართლოდან „მგელაძე ს ვეშამი“ 
მგელაძე: არაა, პონტია რა, ვერა და ვერ ვიჯერებ კოკა, ცხრამეტი წელია უკვე ვზივარ ხანდაზმულობის ვადაა გასული... 
კოკა: მართალი ხარ, მაგ ამბავში ხანდაზმულობის ვადა გასულია, მაგრამ ამ შემთხვევაში შენი ექსდრადირების თარიღიდან ითვლება და არა პირველი გასამართლებიდან. 
მგელაძე: რომ არ გამომიშვან?
კოკა: დაგავიწყდა ჩვენი „პლან ბე“
მგელაძე: გადაწყვეტილებას როდის ველოდებით?
კოკა: ერთ-ორ თვეში... 
მგელაძე: კიდე როდის შემოხვალ..
კოკა: ვეღარ შემოვალ!
მგელაძე: რატომ ? მოხდა რამე ?
კოკა: ისეთი არაფერი, სამსახურიდან მივდივარ! 
მგელაძე: შეენ? კი, მაგრამ რატომ მიდიხარ?
კოკა: გრძელი ამბავია, ახლა უნდა წავიდე და შემდეგ შეხვედრაზე მოგიყვები.
მგელაძე: (აბრახუნებს, ოფიცერს ეძახის) მოდი გადამიყვანე დავასრულეთ, (კოკას) და აბა ვეღარ შემოვალო ?
კოკა: სვაბოდზე, მგელო.. სვაბოდაზე!
(შემოდის ოფიცერი) 
კოკა: (წამოდგება და ხელს ჩამოართმევს) დავაი დროებით.
მგელაძე: მოიცა, მოიცა... რაც არ უნდა მოხდეს ეს გქონდეს ჩემგან სახსოვრად, (გადასცმეს კრიალოსანს, კოკა ართმევს) დავაი, „ბრატუხა!“
(კოკა და უვადო სცენიდან სხვადასხვა მიმართულებით გადიან.  უვადო მიყავს ოფიცერს)
(შემოდის სალვადორე, მაგიდასთან დაჯდება და იწყებს ფუსფუსს, თვალში მოხვდება ერთი ფურცელი.. აიღებს და ხმაღალა კთხულობს)
სალვადორე: (ბუტბუტებს) ...საფუძველზე, გთხოვთ, გამათავისუფლოთ დაკავებული თანამდებობიდან... 
(ამ დროს შემოდის კოკა)
სალვადორე: კოკა, იმედია მომავალში შევხვდებით, როგორც კარგი კოლეგები და მეგობრები.
კოკა: იმედია, არსად გადამეყრები! (მაგიდაზე უგდებს თეთრ ბარათს) ეს შენი ტურნიკეტის ბარათია მანქანაში გავცვალე. თითქმის წელიწადია სამსახურში არ გივლია.
(კოკა სცენიდან გადის )
სალვადორე: (რეკავს მობილური ტელეფონით) ალო, ქალბატონო მეგი, ყველაფერს აგიხსნით... ვიდეო ჩანაწერებში ვფიქსირდები... არა, არა... დიახ, ახლავე, ამოვალ თქვენთან კაბინეტში ქალბატონო მეგი.
(სალვადორეც გადის სცენიდან და შემოდიან ნია და დანტე) 
დანტე: უვადოს საქმეზე რა ხდება?
ნია: უკვე სასამართლოში იყო გაგზავნილი მე რომ გადმომეწერა საქმე წარმოებაში, მაინც წავიკითხე ყველაფერი... ოთხი ეპიზოდია, ერთი მართლწინააღმდეგობას, მეორე ბრალს და ორ საქმეზე დიმიტრის მიმართ კანონის უკუძალის პრინციპია დარღვეული, მართალს ამბობდა კოკა, მაგრამ სამსამართლოს ეტაპის შესწავლა ვერ მოვასწარი, მაგრამ წარმოუდგენელია, უვადოს ვინ გამოუშვებს?... ისე ხომ არ გინახავს?
დანტე: დილით შემხვდა, ციხეში მიდიოდა, ჩქარობდა, მე კი მოვუყევი ყველაფერი, მაგრამ ცალი ყურით მომისმინა... ისიც ვუთხარი, შეეშვი ამ უვადოს საქმეს - მეთქი, მგრამ...
ნია: ისიც უთხარი, რომ ჩვენ არავითარ ახსნა-განმარტებას არ მივცემდით?!
დანტე: მაგით დავიწყე ლაპარაკი...
ნია: და რომ მტკიცებულებები არ აქვთ მის წინააღმდეგ?
დანტე: მაგდენი აღარ დამცალდა.. 
ნია: არ დაბრუნებულა, ახლა სადაა? 
(შემოდის სალვადორე. ხელში უჭირავს ფურცელი) 
სალვადორე: კოკა წავიდა! 
ნია: სად წავიდა ?
(სალვადორე ფურცელს მიაწვდის. ნია გადახედავ, დანტეს გადააწოდებს და სცენიდან ჩქარი ნაბიჯით გადის. სალვადორე გაეკიდება).
(დანტე მიდის მაგიდასთან, ფურცელს დადებს და აკვირდება მაგიდაზე დალაგებულ ნივთებს, მათ შორის არის სიგარეტი, კოკას სამსახურის ტელეფონი და კრიალოსანი. ტელეფონი რეკავს, რამოდენიმე ზარია, დანტე არ პასუხობს).
დანტე:  წავიდა და, მგონი, მოსვენებაც წაიყოლა.
(კვლავ, რეკავს ტელეფონი, რამოდენიმე ზარია დანტე დახედავს და არ პასუხობს. ზარი ჩერდება. დაათვალიერებს მაგიდაზე დალაგებულ ნივთებს, არა სენტიმენტალურად, არამედ როგორც კოკას უკანასკნელი სამსახურეობრივი ოინი. სიგარეტის კოლოფიდან ამოიღებს ერთ ღერს, ხოლო კოლოფს ჯიბეში ჩაიდებს. ეღიმება, კრიალოსანს ხელში შეათამაშებს, [დაატრიალებს]... და უკან დადებს. რეკვს ტელეფონი, ხელში იღებს და პასუობს). 
დანტე: დიახ?! 
(დანტე სიგარეტს მოუკიდებს, დაჯდება, მაგიდაზე ფეხებს შემოალაგებს და ეწევა).
მგელაძე: (სცენის სიღრმეში ვხედავთ მხოლოდ სილუეტს და გვესმის ხმა) ადამიანის უფლებათა და ძირითად თავისუფლებათა დაცვის ევროპული კონვენციის მეშვიდე მუხლის პირველი ნაწილის შესაბამისად არავინ შეიძლება მიიჩნიონ ბრალეულად რაიმე დანაშაულის ჩადენაში....  ისეთი მოქმედების ან უმოქმედობის გამო, რომელიც ჩადენის დროს არ ითვლებოდა სისხლის სამართლის დანაშაულად ეროვნული ან საერთაშორისო სამართლის მიხედვით... გესმის?.. შესაბამისად შეწყდა სისხლის სამართლებრივი დევნა.. კოკა, მგელო ვარ, გესმის? 
(დანტე მაგიდიდან კრიალოსანს იღებს, ხელში ათამაშებს.  სიგარეტის ნამწვს ყავის ჩიქაში აგდებს. ტელეფონს თიშავს, მაგიდაზე აგდებს და ავანსცენაზე გამოდის).
დანტე: შეიძლება თოლიები კი არა ალბატროსები დაფრინავდნენ იქაც, არ უდრკებიან ქარიშხალს, წვიმას... უპორნად ფარავენ მთებს, ოკეანეებს და ყოველთვის შინ ბრუნდებიან, თავიანთ ბუდეში, შეიძლება ამ უფლებებმა ასი წლის შემდეგაც იარსებოს, ოღონდ სადღაც მუზეუმში, სხვა მხრივ კი მიმაჩნია, რომ ციხე უნდა დაინგრეს.

ფინალი.
ნიკოლოზ რობაქიძე
 (ნიკო ირბახი)
2026

